
ᑐᓴᕐᑎᓯᒋᐊᖕᖓᐅᑎᒃ 
ᑕᕆᐅᖁᑎᐅᔫᑉ ᐸᕐᓀᓂᖓᓅᓕᖓᔪᖅ ᐱᓂᐊᕐᓂᐅᔪᖅ ᐊᐅᓚᑦᓯᓂᕐᒧᑦ ᐃᒪᕐᐱᒨᓕᖓᔪᓄᑦ. ᒪᓕᒐᑦᓴᓕᐅᕐᓂᐅᔪᖅ ᓈᒻᒪᓈᕐᑐᒥᒃ 
ᐱᕙᓪᓕᐊᑎᑦᓯᓂᕐᒧᑦ ᖃᓄᐃᓘᕐᑎᓯᓂᕐᓄᓗ ᑖᒃᑯᓄᖓ ᓈᒻᒪᓈᑦᓯᐊᑐᓄᑦ ᐃᓂᓄᑦ ᐃᑲᔪᕐᓱᓂᓗ ᐃᓄᖕᓂᒃ ᑲᑎᑎᑦᓯᓂᐊᕐᓗᓂ 
ᖃᓄᐃᓘᕐᓂᓴᓄᑦ ᑕᒪᑦᓱᒧᖓ ᖃᓄᐃᓘᖃᑎᒌᓐᓂᐅᔪᓄᑦ ᓯᕗᓪᓕᐅᔭᐅᒋᐊᓕᓐᓄᑦ. ᓈᒻᒪᓈᕐᑎᓯᓂᖅ ᑖᓐᓇᐅᕗᖅ. ᑕᕆᐅᖁᑎᐅᔫᑉ 
ᐸᕐᓀᓂᖓᓅᓕᖓᔪᖅ ᓴᐳᒻᒥᒍᓐᓇᑐᖅ ᑲᔪᓯᖏᓐᓇᓲᖑᓂᐊᕐᑐᒥᒃ ᑮᓇᐅᔭᑎᒍᑦ ᒪᑭᑉᐸᓕᐊᒐᓱᐊᕐᓂᒨᓕᖓᔫᑉ 
ᓴᐳᒻᒥᐅᓂᖓᓂᒃ ᐃᓗᕐᖁᑎᓯᒍᓪᓗ. ᓄᐃᑎᑕᐅᔪᖅ ᑕᕆᐅᖁᑎᐅᔫᑉ ᐸᕐᓀᓂᖓᓅᓕᖓᔪᖅ ᑕᕆᐅᕐᖁᑎᐅᔫᑉ ᐊᑐᕐᑕᐅᓂᖓᑕ 
ᐸᕐᓀᓯᒪᐅᑎᖓ. ᑌᒪᓕ, ᑕᕆᐅᖁᑎᐅᔫᑉ ᐸᕐᓀᓂᖓᓅᓕᖓᔪᖅ ᓴᓇᕐᕈᑎᐅᕗᖅ ᐃᓂᓪᓓᓂᕐᒧᑦ ᑕᑯᑎᔾᔪᑎᒥᒃ ᐃᒪᕐᐲᑦ 
ᐃᓂᖏᓐᓄᑦ ᒫᓐᓇ ᓯᕗᓂᕐᒥᓗ ᐅᒃᑯᐃᓯᓂᕐᒧᓗ ᐱᓇᓱᐊᕐᐸᓕᐊᓂᕐᒧᑦ ᑐᕌᕐᑐᒥᒃ ᑖᑦᓱᒥᖓ ᑕᑯᑎᔾᔪᑎᒌᖃᑎᖃᕐᓂᒥᒃ ᐊᑕᐅᑦᓯᑯᑦ.  

ᐱᒻᒪᕆᐅᕗᖅ ᑖᒃᑯᐊ ᐃᓗᓐᓇᑎᒃ ᐅᓇᒻᒥᒋᔭᓖᑦ ᐃᓱᒪᒋᔭᒥᓂᒃ ᑐᓵᔭᐅᑎᑦᓯᒍᓐᓇᒪᑕ ᐋᕐᕿᓱᐃᖃᑕᐅᓗᑎᓪᓗ ᑕᕆᐅᖁᑎᐅᔫᑉ ᐸᕐᓀᓂᖏᑦᑕ 
ᐱᓂᐊᕐᓂᐅᔪᓂᒃ. ᑖᓐᓇ ᐊᓪᓚᓯᒪᔪᖅ ᓄᐃᑕᑎᑦᓯᔪᖅ ᓄᓇᕕᐅᑉ ᑕᕆᐅᖁᑎᖓᓂᒃ ᐸᕐᓀᑏᑦ ᐃᑦᓯᕙᔨᖏᑦᑕ ᐸᕐᓀᓂᖓᓂᒃ 
ᑐᓴᐅᒪᔭᐅᑎᑦᓯᒍᑎᖃᕆᐊᖓ ᓇᐅᓕᒫᓄᑦ ᖃᐅᔨᒪᔭᐅᑎᑦᓯᓂᕐᒥᒃ, ᕿᓂᕐᓗᓂᓗ ᐃᑲᔪᕐᓯᒐᔭᕐᑐᓂᒃ ᑖᑦᓱᒧᖓ, ᑕᕆᐅᖁᑎᐅᔫᑉ 
ᐸᕐᓀᓂᖓᓅᓕᖓᔪᖅ ᓄᓇᕕᐅᑉ ᑕᕆᐅᖁᑎᒋᔭᖓᓂ. ᐊᓪᓚᓯᒪᔪᖅ ᑕᑯᑦᓴᐅᑎᑦᓯᒥᔪᖅ ᓄᓇᕕᐅᑉ ᑕᕆᐅᖁᑎᖓᓂᒃ ᐸᕐᓀᑏᑦ  
ᐃᑦᓯᕙᔨᖏᑦ ᖃᓄᐃᓕᒍᑎᖃᓛᕐᒪᖔᑦ ᐅᑎᕐᕕᐅᒍᑎᐅᔪᓂᒃ ᐅᖃᐅᓯᕐᓂᒃ ᖃᓄᕐᓗ ᑐᑭᑖᕐᓂᖃᖃᑦᑕᓛᕐᒪᖔᑕ. 

ᑐᑭᓯᓐᓇᐅᑎᒃ 
ᑕᕆᐅᖁᑎᐅᔫᑉ ᐸᕐᓀᓂᖓᓅᓕᖓᔪᖅ ᐱᓂᐊᕐᓂᐅᔪᖅ ᓄᓇᕕᐅᑉ ᑕᕆᐅᖁᑎᒋᔭᖓᓂ ᓄᐃᑕᐅᓯᒪᔪᖅ ᓄᓇᕕᒻᒥ ᐃᓄᐃᑦ ᓄᓇᑖᕐᓂᒧᑦ ᕿᑭᕐᑕᓄᑦ 
ᐊᖏᖃᑎᒌᒍᑎᖓᒍᑦ ᐊᑖᒍᑦ. ᑖᓐᓇ ᐊᓪᓚᓯᒪᔪᖅ ᒪᓕᑦᑐᖅ ᒪᓕᑦᑕᐅᒋᐊᓖᑦ ᑲᑎᒪᑎᑦᓯᒍᑎᑦᓴᓄᑦ ᓄᓇᕕᒻᒥ ᐃᓄᐃᑦ ᓄᓇᑖᕐᓂᒧᑦ ᕿᑭᕐᑕᓄᑦ 
ᐊᖏᖃᑎᒌᒍᑎᖓᒍᑦ. 

ᓄᓇᕕᐅᑉ ᑕᕆᐅᖁᑎᖓᓂᒃ ᐸᕐᓀᑏᑦ ᐃᑦᓯᕙᔨᖏᑦ ᓄᐃᑦᓯᓯᒪᔪᑦ ᑐᖕᖓᕕᓐᓂᒃ ᑕᒪᑦᓱᒧᖓ ᑕᕆᐅᖁᑎᐅᔫᑉ ᐸᕐᓀᓂᖓᓅᓕᖓᓂᕐᒧᑦ 
ᑲᑎᒪᑎᑦᓯᒍᑎᑦᓴᓄᑦ ᑐᓂᒪᓂᐊᓗᓂ ᒪᓕᓐᓂᐊᓂᕐᒥᒃ. ᙯᖁᔨᕗᑦ ᐅᖃᐅᓯᑦᓴᐅᔪᓂᒃ ᑖᒃᑯᓄᖕᖓᓕᖓᔪᓄᑦ ᑕᕝᕙᓂᓕᒫᖅ ᐸᕐᓀᓂᕐᒨᓕᖓᔫᑉ 
ᐱᓂᐊᕐᓂᖓᓅᓕᖓᔪᒧᑦ ᒪᑐᐃᖕᖔᓱᓂᓗ ᐊᓯᔾᔩᒋᐊᕐᓂᒥᒃ ᑐᖕᖓᕕᐅᔪᓂᒃ ᑐᖕᖓᕕᒋᓗᒋᑦ ᐅᖃᐅᓯᑦᓴᐅᕆᔭᐅᔪᑦ ᐅᑎᕐᕕᐅᒍᑎᐅᔪᑦ. 

ᑐᖕᖓᕖᑦ ᑲᑎᒪᑎᑦᓯᓂᕐᒧᑦ
ᓄᓇᕕᐅᑉ ᑕᕆᐅᖁᑎᖓᓂᒃ ᐸᕐᓀᑏᑦ ᐃᑦᓯᕙᔨᖏᑦ ᐊᑑᑎᑎᑦᓯᓛᕐᖁᑦ: 

•	 ᐃᓚᐅᑎᑦᓯᓗᑎᒃ ᐃᓄᖕᓂᒃ ᐱᒋᐊᕐᖃᒥᐅᓂᖓᓂ ᑕᕆᐅᖁᑎᐅᔫᑉ ᐸᕐᓀᓂᖓᓅᓕᖓᔪᖅ ᐱᓂᐊᕐᓂᖓᓂ. 

•	 ᐃᓚᐅᑎᑦᓯᓗᓂ ᐅᓇᒻᒥᒋᔭᓕᓐᓂᒃ ᐃᓄᖕᓂᒃ ᑎᒥᐅᔪᓂᓪᓗ ᓈᒻᒪᓈᕐᑐᑎᒍᑦ ᖃᖓᓂᖓᓂ ᐊᑐᕐᓗᑎᒃ  
ᓈᒻᒪᓈᑦᓯᐊᑐᐃᑦ ᑲᑎᒪᑎᑦᓯᒍᓰᑦ. 

•	 ᐱᕕᑦᓴᖃᕐᑎᓗᒋᑦ ᓈᒻᒪᓈᑦᓯᐊᑐᑦ ᖃᖓᐅᓃᑦ ᑐᑭᖃᑦᓯᐊᓂᕐᑎᒍᑦ ᑲᑎᒪᑎᑦᓯᓃᑦ. 

•	 ᐊᓯᔾᔨᒍᓐᓇᑑᓗᓂ, ᐃᓕᑕᕐᓯᒪᓗᓂ ᐊᔾᔨᒌᖕᖏᑐᐃᑦ ᑲᑎᒪᑎᑦᓯᒍᓰᑦ ᐱᓇᓱᓐᓃᑦ ᐊᔾᔨᒌᖕᖏᑐᓄᑦ ᐃᓄᖕᓄᑦ.

•	 ᓲᓱᑦᓴᓗᓂ ᐊᔾᔨᒌᖕᖏᓂᖏᑦ ᐃᓄᐃᑦ ᐃᓅᒍᓯᒋᔭᖏᓪᓗ ᐱᕕᑦᓴᖃᕐᑎᓗᒋᓪᓗ ᓂᐱᖏᑦ ᑐᓵᔭᐅᖁᓪᓗᒋᑦ. 

•	 ᑐᑭᓯᓇᑦᓯᐊᖏᓐᓇᓗᓂᓗ ᐱᔾᔪᑕᐅᔪᖅ ᓇᓪᓕᑐᐃᓐᓇᖏᓐᓄᑦ ᑲᑎᒪᑎᑦᓯᒍᑎᐅᔪᑐᐃᓐᓇᓄᑦ ᖃᓄᕐᓗ ᐃᑲᔪᕐᓯᒍᑎᒋᒐᔭᕐᑌᑦ 
ᖃᓄᐃᓘᖃᑎᐅᒍᓐᓇᓃᓪᓗ ᖃᓄᖅ ᑕᑯᓐᓇᓂᕆᔦᑦ ᐃᓱᒪᒋᔭᐅᓐᓂᒪᖔᑦ ᑕᕝᕙᓂ ᐋᕐᕿᖃᑎᒌᒍᑎᕕᓂᐅᑉ ᖃᖓᐅᓂᖓᑎᒍᑦ. 

•	 ᖃᐅᔨᒪᖃᑎᒌᓪᓗᓂ ᐊᓪᓚᓯᒪᔪᓂᒃ ᖃᕆᑕᐅᔭᑎᒍᑦ ᓴᐳᒻᒥᓂᐊᕐᓗᓂ ᑐᑭᓯᒪᓂᕐᒥᒃ ᐸᕐᓀᓂᕐᒨᓕᐊᔫᑉ ᐱᓂᐊᕐᓂᖓᓂᒃ. 

•	 ᑐᓴᐅᒪᖃᑎᒌᑦᓯᐊᑎᑦᓯᓗᓂ, ᑐᑭᓯᓇᑦᓯᐊᖏᑦᑐᓂᒃ ᐅᖃᐅᓯᕐᓂᒃ ᐊᑐᕐᑌᓕᓗᓂ ᓀᓪᓕᑎᕐᓯᒪᔪᓂᓪᓗ ᐅᖃᐅᓯᕐᓂᒃ  
ᐊᑐᕐᑌᓕᓗᓂ ᐱᕕᓕᒫᖓᒍᑦ. 



ᐊᔾᔨᖑᐊᖅ 1: ᓄᓇᕕᐅᑉ ᑕᕆᐅᖁᑎᖓ

ᓄᓇᕕᐅᑉ ᑕᕆᐅᖁᑎᖓ 
ᓄᓇᕕᐅᑉ ᑕᕆᐅᖁᑎᖓ ᐃᒪᕐᐱᖁᑎᒋᔭᐅᔪᖅ ᓄᓇᕕᒻᒧᑦ (ᐊᔾᔨᖑᐊᖅ 1). ᐃᓚᓕᒃ ᑕᕆᐅᒥᒃ ᕿᑭᕐᑌᓗ ᕿᑭᕐᑕᖏᓐᓂᒃ ᔦᒥᓯᐯᒥ, ᑕᓯᐅᔭᕐᔪᐊᑉ 
ᓯᓈᖓᓂ, ᑕᓯᐅᔭᕐᔪᐊᑉ ᐃᑭᕋᓴᖓᓂ ᐅᖓᕙᒥᓪᓗ. ᓄᓇᕕᐅᑉ ᑕᕆᐅᖁᑎᖓ ᐃᓚᓕᒃ ᐊᔾᔨᒌᑦᑐᑎᒍᑦ ᐊᑐᕐᓂᒧᑦ ᐊᑐᕐᓂᒧᓪᓗ ᑖᒃᑯᓄᖓ 
ᐃᓄᖏᑦᑕ ᓄᓇᕘᒃ ᖃᓕᕇᑦᑐᐃᑦ ᐅᓇᒻᒥᒋᔭᐅᔪᑦ ᓄᓀᑦ ᑖᒃᑯᐊᓗ ᐊᓪᓓᑦ ᑯᔩᒃᑯᑦ. ᖃᓕᕇᑦᑐᑦ ᐅᓇᒻᒥᒋᔭᐅᔪᑦ ᓄᓀᑦ ᐃᓚᓖᑦ ᐃᓄᖕᓅᓕᖓᔪᓂᒃ 
ᓄᓇᓂᒃ, ᐊᓪᓓᑦ ᑯᔩᒃᑯᑦ ᓄᓇᖏᓐᓂᓂᒃ, ᑕᒪᒋᓪᓗ ᓄᓇᖏᑦ. ᐃᓗᓐᓇᑎᒃ ᕿᑭᕐᑌᑦ ᓄᓇᕕᐅᑉ ᑕᕆᐅᖁᑎᖓᓂ ᐊᖓᔪᕐᖃᐅᕕᒋᔭᖓᑕ 
ᑲᕙᒪᖓᑕ ᓄᓇᕘᑦ. ᑕᕆᐅᖁᑎᖓ ᓄᓇᕕᐅᑉ ᑕᕆᐅᖁᑎᖓ ᐃᓗᓕᓕᒃ ᐊᓪᓚᓅᓕᖓᔪᓂᒃ. ᖃᓕᕇᑦᑐᐃᑦ ᐅᓇᒻᒥᒋᔭᐅᔪᑦ ᓄᓀᑦ ᐃᓚᓖᑦ ᐃᓄᐃᑦ 
ᐅᓇᒻᒥᒋᔭᖏᓐᓂᒃ, ᐊᓪᓚᓅᓕᖓᔪᓂᒃ, ᑕᒪᒋᑦᑕᓗ. ᐃᓗᓐᓇᑎᒃ ᕿᑭᕐᑌᑦ ᓄᓇᕕᐅᑉ ᑕᕆᐅᖁᑎᖓᓂ ᐊᕕᑦᑐᓯᒪᔪᑦ - ᐃᒪᖅ ᖁᓛᓃᑦᑐᐃᑦ 60 
ᑎᑎᕐᑕᐅᒪᓂᖓᓂ ᐊᖓᔪᕐᖃᐅᕕᖓᑕ ᑲᕙᒪᖓᑕ ᓄᓇᕘᑦ, ᑖᒃᑯᐊ ᒪᒪᐅᑉ ᐊᓪᓕᖓᓃᑦᑐᑦ 60 ᑎᑎᕐᑕᐅᒪᓂᖓᑕ ᐊᖓᔪᕐᖃᐅᕕᖓᓃᑦᑐᑦ 
ᑲᕙᒪᖓᑕ ᑲᓇᑕᐅᑉ. 

ᐊᓪᓗᓃᑦ 
ᐊᐅᓚᑕᐅᓂᖓ ᓄᓇᕕᐅᑉ ᑕᕆᐅᖁᑎᖓ ᑖᒃᑯᓄᖓ ᓄᓇᕕᐅᑉ ᑕᕆᐅᖁᑎᖓᓂᒃ ᐸᕐᓀᑏᑦ ᐃᑦᓯᕙᔨᖏᓐᓄᑦ ᐃᓂᓪᓚᑕᐅᒍᓐᓇᓂᓕᒃ 
ᓯᑕᒪᐅᔪᖕᖏᒐᕐᑐᓅᓕᖓᑎᓪᓗᒋᑦ ᐊᓪᓗᕆᐊᕐᓂᓂ (ᐊᔾᔨᖑᐊᖅ 2). ᓯᕗᓪᓕᐹᖅ ᐱᖓᓱᐃᑦ ᐊ ᐊᑐᐃᓐᓇᕈᕐᑎᕆᔪᑦ ᑕᕆᐅᖁᑎᖓᑕ 
ᐸᕐᓀᓂᕐᒨᓕᖓᓂᕐᒧᑦ ᑐᑭᓯᔭᐅᑦᓱᑎᓪᓗ “ᓯᕗᓂᐊᒍᑦ-ᐸᕐᓀᓂᖅ”. ᑭᖑᓪᓕᐹᖏᑦ ᓯᑕᒣᑦ ᐊᓪᓗᕆᐊᓃᑦ ᐸᕐᓀᓂᕐᒦᑐᐃᑦ ᑕᕆᐅᖁᑎᒨᓕᖓᔪᓄᑦ 
ᐱᓇᓱᐊᕐᓱᑎᓪᓗ ᐸᕐᓀᓃᑦ ᖃᓄᐃᓕᓂᖏᓐᓂᒃ. ᑖᒃᑯᐊ ᐊᓪᓗᕆᐊᕐᓃᑦ ᐊᑑᑎᒋᐊᓕᕐᕿᓲᑦ ᖃᖓᐅᓕᕐᒪᑦ ᐃᓚᖃᕐᓱᓂᓗ ᑕᕆᐅᖁᑎᐅᑉ ᐸᕐᓀᓂᖓᓂᒃ, 
ᐋᕐᖁᓱᐃᓂᕐᒥᒃ ᐸᕐᓀᒍᑎᒥᒃ, ᑲᔪᓯᑎᑦᓯᓂᕐᒥᓗ ᐸᕐᓀᒍᑎᒥᒃ, ᐊᓯᔾᔨᒋᐊᕆᓂᕐᒥᒃᓗ ᐸᕐᓀᒍᑎᒥᒃ ᐱᕙᓪᓖᒋᐊᕐᓂᒧᑦ ᓄᐃᑦᓯᓯᐊᒍᓐᓇᓂᖓᓂᒃ 
ᐱᒻᒪᕆᐅᒋᐊᖓᓂᓪᓗ. 

ᐊᔾᔨᖑᐊᖅ 2: ᑭᖑᓕᕇᑦ ᐊᐅᓚᑦᓯᓂᕐᒧᑦ ᐃᒪᕐᐱᐅᑉ ᐃᓂᖏᑦᓄᓇᕕᐅᑉ ᑕᕆᐅᖁᑎᖓᓂ 
ᑖᒃᑯᓄᖓ ᓄᓇᕕᐅᑉᑕᕆᐅᖁᑎᖓᓂᒃ ᐸᕐᓀᑏᑦ ᐃᑦᓯᕙᔨᖏᓐᓄᑦ(ᓯᕗᓂᐊᒍ-ᐸᕐᓀᓃᑦ 
ᑭᖑᓕᕇᖏᓐᓄᑦ ᐊᐅᐸᓗᑦᑕᒦᑐᑦᑕᕆᐅᖁᑎᐅᔫᑉ ᐸᕐᓀᓂᖓᓅᓕᖓᔪᑦ ᑐᖑᔪᕐᑕᒦᑦᑐᑦ). 

ᐱᕙᓪᓕᐊᓂᖓ 
ᐊᓪᓗᕆᐊᕐᓂᖅ 3-ᒦᑦᑐᖅ

ᖃᓄᐃᑦᑑᓂᖏᑦ ᓯᑕᒪᐅᔪᖕᖏᒐᕐᑐᐃᑦ ᑭᖑᓕᕇᑦ  
ᓄᐃᑕᑎᑕᐅᔪᑦ ᐊᑖᓂ:

ᑭᖑᓕᕇᒃ 1 - ᐱᓂᐊᕐᓂᐅᑉ ᐱᒋᐊᕐᑎᑕᐅᓂᖓ 

ᓄᓇᕕᐅᑉ ᑕᕆᐅᖁᑎᖓᓂᒃ ᐸᕐᓀᑏᑦ ᐃᑦᓯᕙᔨᖏᑦ ᓄᐃᑕᐅᓚᐅᕐᓯᒪᔪᑦ 
ᐊᑎᓕᐅᕐᑕᕕᓂᐅᑎᓪᓗᒍ ᓄᓇᕕᒻᒥ ᐃᓄᐃᑦ ᓄᓇᑖᕐᓂᒧᑦ ᕿᑭᕐᑕᓄᑦ 
ᐊᖏᖃᑎᒌᒍᑎᖓ ᓄᓇᕕᒻᒥ ᐃᓄᐃᑦ ᓄᓇᑖᕐᓂᒧᑦ ᕿᑭᕐᑕᓄᑦ 
ᐊᖏᖃᑎᒌᒍᑎᖓ ᑖᒃᑯᓄᖓ ᑲᕙᒪᑐᖃᒃᑯᓄᑦ, ᓄᓇᕘᑦ ᑲᕙᒪᖓᓄᑦ, 
ᒪᑭᕝᕕᑯᓐᓄᑦ ᑏᓯᒻᐸ 1, 2006-ᒥ. ᓄᓇᕕᒻᒥ ᐃᓄᐃᑦ ᓄᓇᑖᕐᓂᒧᑦ  
ᕿᑭᕐᑕᓄᑦ ᐊᖏᖃᑎᒌᒍᑎᖓ ᐊᑐᓕᕐᑎᑕᐅᓯᒪᔪᖅ ᔫᓂ 10, 2008-ᒥ. 
ᓄᓇᕕᐅᑉ ᑕᕆᐅᖁᑎᖓᓂᒃ ᐸᕐᓀᑏᑦ ᐃᑦᓯᕙᔨᖏᑦᑕ ᑲᑎᒪᔨᖏᑦ 
ᑲᑎᖕᖓᔨᖕᖑᓯᒪᔪᑦ 2009-ᒥ ᑲᑎᒪᒋᐊᖕᖓᓱᑎᒃ 2010-ᒥ. 

ᑎᒥᐅᔫᑦᓱᓂ ᓇᐅᓕᒫᓄᑦ ᑲᕙᒪᖓᓄ, ᓄᓇᕕᐅᑉ ᑕᕆᐅᖁᑎᖓᓂᒃ ᐸᕐᓀᑏᑦ 
ᐃᑦᓯᕙᔨᖏᑦ ᑲᑐᔾᔨᓱᑎᒃ ᐊᐅᓚᑦᓯᔩᑦ ᑲᑎᒪᔨᖏᑦ ᑕᕝᕘᓇ ᒪᑭᕝᕕᒃ 
ᑲᕙᒪᖏᓪᓗ ᑳᓇᑕᐅᑉ ᓄᓇᕘᑦᓗ ᑲᑐᔾᔨᓱᑎᒃ-ᐊᐅᓚᑦᓯᓲᒃ ᓄᓇᒥ, ᐃᒪᕐᒥᒃ, 
ᐱᑦᓴᓂᓪᓗ, ᐃᓚᐅᑎᓪᓗᒍ ᐆᒪᔪᓕᕆᓂᖅ, ᐱᕙᓪᓕᖁᑎᑦᓴᖏᓐᓄ ᓄᓇᕕᒻᒥᐅᑦ. 

“�ᒪᑭᕝᕕᒃ ᐱᖁᔭᑎᒍᑦ ᑭᒃᑲᑐᕐᑎᐅᕗᖅ 
ᓄᓇᕕᒻᒥᐅᑦ ᐃᓄᑐᐃᓐᓇᖏᓐᓂᒃ.  
ᑲᒪᒋᔭᑦᓴᔭᓕᒃ ᐊᐅᓚᑦᓯᓂᕐᒥᒃ 
ᓄᓇᕕᒻᒥᐅᑦ ᐃᓄᑐᐃᓐᓇᖏᑦᑕ 
ᓄᓇᖁᑎᖏᓐᓂᒃ ᐊᒻᒪᓗᒋᐊᓪᓚᒃ 
ᑮᓇᐅᔦᑦ ᐱᔭᕕᓃᑦ ᑲᕙᒪᒃᑯᖏᑦᑕ 
ᑲᓇᑕᐅᑉ. ᓄᓇᕕᒻᒥᐅᑦ ᐃᓄᑑᓈᕐᑎᑑᕗᑦ 
ᓄᓇᕕᒻᒥᐅᖑᑦᓱᑎᒃ, ᐃᓚᐅᑎᓪᓗᒋᑦ 
ᐃᓄᑐᐃᓐᓀᑦ ᐃᓄᑐᐃᓐᓇᐅᖏᑦᑐᐃᓗ.”

ᐊᓪᓗᕆᐊᕐᓂᖅ 1
ᐱᒋᐊᕐᑎᑕᐅᓂᖓ

ᐊᓪᓗᕆᐊᕐᓂᖅ 2
ᓯᕗᓪᓕᐹᖅ ᐸᕐᓀᑕᐅᔪᖅ 
ᑐᑭᓯᔭᐅᔪᑦᓴᓄᓪᓗ 
ᑲᑎᑎᑦᓯᓂᖅ

ᐊᓪᓗᕆᐊᕐᓂᖅ 3
ᑕᕆᐅᖁᑎᐅᔫᑉ 

ᐸᕐᓀᓂᕐᒧᑦ ᐸᕐᓀᓯᒪᐅᑎᒃ

ᐊᓪᓗᕆᐊᕐᓂᖅ 4
ᑕᕆᐅᖁᑎᐅᔫᑉ 
ᐸᕐᓀᑕᐅᓂᖓ

ᐊᓪᓗᕆᐊᕐᓂᖅ 6
ᑲᔪᓯᓕᕐᑎᓯᓂᖅ ᒪᓕᒐᕐᓂ 

ᑲᔪᓯᑎᑦᓯᓂᖅ

ᐊᓪᓗᕆᐊᕐᓂᖅ 7
ᑲᒪᓇᓱᓐᓂᖅ, 
ᓇᐅᑦᓯᑐᕐᓂᖅ, 
ᐊᓯᔾᔩᒋᐊᓂᓗ

ᐊᓪᓗᕆᐊᕐᓂᖅ 5
ᑕᕆᖁᑎᐅᔫᑉ ᐊᑐᕐᓂᒧᑦ 

ᐸᕐᓀᓯᒪᐅᑎᒃ 

ᑕᕆᐅᖁᑎᐅᔫᑉ 
ᐸᕐᓀᑕᐅᓂᖓᑕ ᐸᕐᓀᓯᒪᐅᑎᖓ

ᑭᖑᓕᕆᒃ 2 - ᓯᕗᓪᓕᐹᒥ ᐊᑐᐃᓐᓇᕈᕐᑎᑕᐅᓂᓂᖓ ᑐᓴᐅᒪᔭᑦᓭᓗ ᓄᐊᑕᐅᓂᖏᑦ  

ᑭᓯᑕᐅᒪᐅᑏᑦ ᑐᓴᐅᒪᔭᐅᔪᑦᓴᔦᓪᓗ ᑐᖕᖓᕕᒋᔭᐅᔪᑦ ᑕᕆᐅᖁᑎᐅᔫᑉ ᐸᕐᓀᓂᖓᓅᓕᖓᔫᑉ. ᓄᓇᕕᐅᑉ ᑕᕆᐅᖁᑎᖓᓂ, ᑕᒪᓐᓇ ᐃᓚᓕᒃ 
ᕿᓂᕐᓂᒥᒃ ᖃᐅᔨᒪᓂᖃᕆᐊᖃᕐᓱᓂᓗ ᐊᔾᔨᒌᖕᖏᑐᓂᒃ ᐱᓯᒪᔪᓂᒃ, ᐃᓚᐅᑎᓪᓗᒍ ᐃᓄᐃᑦ ᖃᐅᔨᒪᔭᑐᖃᖏᑦ, ᓄᓇᓕᐅᒻᒥᐅᑦ ᖃᐅᔨᒪᐅᓯᖏᑦ, 
ᐃᓕᓐᓂᐊᓂᕐᑎᒍᑦ ᐊᓪᓚᓯᒪᔪᑦ ᒪᓕᓐᓃᓗ, ᐊᒻᒪᓗᒋᐊᓪᓚ ᐱᕙᓪᓕᐊᑎᑦᓯᓂᕐᓅᓕᖓᔪᑦ ᓴᓇᓂᕐᓅᓕᖓᔪᖅ ᑲᕙᒪᒃᑯᓂᓗ ᐱᓯᒪᔪᑦ. ᓄᐃᑦᓯᓚᖓᓗᓂ 
ᑐᖕᖓᕕᒋᔭᐅᓂᕐᒧᑦ ᑐᑭᓯᓂᕐᓂᒃ, ᑖᒃᑯᐊ ᓄᓇᕕᐅᑉ ᑕᕆᐅᖁᑎᖓᓂᒃ ᐸᕐᓀᑏᑦ ᐃᑦᓯᕙᔨᖏᑦ ᐱᔭᕇᕐᑐᕕᓃᑦ ᑭᓯᑕᐅᒪᐅᑏᑦ ᓄᐊᑦᓯᓂᕐᒧᑦ 
ᐱᒋᐊᕐᑎᓯᓂᕐᒥᒃ (2011-2014), ᐊᑐᕐᓂᒧᑦ ᐊᑑᑎᔭᐅᔪᑦ ᓄᓇᖕᖑᐊᒦᑦᑐᑦ ᑭᓯᑦᓯᓂᖅ (2011-2016), ᓄᓇᕕᐅᑉ ᑕᕆᐅᖁᑎᖓᑕ ᕿᓂᕐᕕᒃ 
ᐊᓪᓚᓯᒪᔫᑦᓱᓂ (2018-2019), ᐊᑐᕐᑕᒪᕇᓪᓗ ᕿᒥᕐᕈᔭᐅᑦᓯᐊᓃᑦ (2019-2020). 

ᓄᓇᕕᐅᑉ ᑕᕆᐅᖁᑎᖓᓂᒃ ᐸᕐᓀᑏᑦ ᐃᑦᓯᕙᔨᖏᑦ ᐱᐅᓯᐅᒥᑎᑦᓯᓚᖓᔪᖅ ᐊᖑᒻᒪᑎᑎᑦᓯᒋᐊᕐᓗᓂᓗ ᑐᑭᓯᔭᒥᓂᒃ ᑕᒪᑦᓱᒪ ᓄᓇᕕᐅᑉ 
ᑕᕆᐅᖁᑎᖓᓂᒃ ᑕᕝᕘᓇ ᑲᔪᓯᒪᔪᒃᑯᑦ ᐃᓕᑦᓯᓂᕐᒥᒃ ᑕᒪᐅᓇᓕᒫᖅ ᐸᕐᓀᓂᐅᑉ ᐱᓂᐊᕐᓂᖓᑎᒍᑦ. 

ᓇᓗᓀᕐᓯᒪᑦᓯᐊᑐᑦ ᐃᓗᑦᓯᒋᔭᐅᔪᑦ ᓄᐃᑕᑦᓯᐊᑐᕐᑎᒍᓪᓗ ᐱᓂᐊᕐᓃᑦ ᑖᒃᑯᐊᓚᕆᐅᒋᐊᖃᕐᖁᑦ ᑕᒪᑦᓱᒧᖓ ᑕᕆᐅᖁᑎᐅᑉ ᐸᕐᓀᓂᕐᒦᑎᑕᐅᓂ-
ᖓᒎᕐᓂᖅ. ᑕᒫᖕᖓ 2020-ᒥᒃ 2024-ᓗ ᐊᑯᓐᓂᖓᓂ, ᓄᓇᕕᐅᑉ ᑕᕆᐅᖁᑎᖓᓂᒃ ᐸᕐᓀᑏᑦ ᐃᑦᓯᕙᔨᖏᑦ ᐱᓇᓱᒃᑎᑖᓚᐅᔪᑦ ᐱᓇᓱᒉᑦ 
ᐃᓐᓄᓱᒋᑦ, ᓄᑕᐅᓯᓖᑦᓱᑎᒃ ᓇᓗᓀᕐᓯᐊᓱᒋᓪᓗ ᐃᓂᕐᕋᑎᑦᓯᒍᑏᑦ ᒪᓕᑦᑕᐅᔭᕆᐊᓖᑦ ᑎᒥᖁᑎᖓᑕᓗ ᒪᓕᒐᖏᑦ, ᓄᑕᐅᓯᓖᒋᐊᓱᒋᓪᓗ ᒪᓕᒑᐲᑦ 
ᑲᕙᒪᒃᑯᓗ ᒪᓕᒐᖏᑦ, ᐱᒋᐊᕐᑎᓱᒋᓪᓗ ᐊᔾᔨᒌᖕᖕᖏᑐᐃᑦ ᖃᕆᑕᐅᔭᑎᒎᕐᑐᑦ ᖃᕆᑕᐅᔭᑎᒎᕐᑐᓗ ᐃᑲᔫᑏᑦ, ᐃᓚᐅᑎᓪᓗᒋᒃ ᒪᑐᐃᖕᖔᓱᓂ 
ᑐᓴᕐᑕᐅᑎᑦᓯᒍᑏᑦ ᖃᕆᑕᐅᔭᑎᒍᑦ ᑖᓐᓇᓗ ᓄᓇᕕᐅᑉ ᑕᕆᐅᖁᑎᖓᓂᒃ ᐸᕐᓀᑏᑦ ᐃᑦᓯᕙᔨᖏᑦᑕ ᖃᕆᑕᐅᔭᕐᑎᒎᕈᑎᖓ.  

ᑭᖑᓕᕆᒃ 3 - ᑕᕆᐅᖁᑎᐅᔫᑉ ᐸᕐᓀᓂᖓᓅᓕᖓᔫᑉ ᐸᕐᓀᓯᒪᐅᑎᖓ 

ᐱᓂᐊᕐᓂᐅᔪᖅ ᒫᓐᓇᐅᔪᖅ ᑭᖑᓕᕇᑦ ᐱᖓᔪᖓᓃᑦᑐᖅ.

ᓄᓇᕕᐅᑉ ᑕᕆᐅᖁᑎᖓᓂᒃ ᐸᕐᓀᑏᑦ ᐃᑦᓯᕙᔨᖏᑦ ᑲᒪᒋᔭᑦᓴᔭᖃᕐᖁᑦ ᓇᓗᓀᕐᓯᓂᕐᒥᒃ ᐸᕐᓀᓂᒻᒪᕆᓐᓄᑦ ᒪᓕᒐᕐᓂᒃ, ᓯᕗᓂᕆᔭᐅᔪᑦᓴᓂᒃ 
ᑐᕌᒐᕐᓂᒃ, ᑐᕌᒐᓐᓂᓗ ᐊᒻᒪᓗᒋᐊᓪᓚᒃ ᓯᕗᓪᓕᐅᔭᐅᒋᐊᓕᓐᓂᒃ ᐱᔾᔪᑎᓕᓐᓂᒃ ᓱᒃᑯᑕᐅᑦᑌᓕᓂᕐᓄᑦ, ᐱᕙᓪᓕᐊᑎᑦᓯᓂᕐᓄᑦ, ᐊᐅᓚᑦᓯᓂᕐᓄᓗ 
ᐊᑐᕐᓂᓄᓪᓗ ᑕᕆᐅᒥᒃ, ᕿᑭᕐᑕᓂᒃ, ᐱᑦᓴᓄᓪᓗ ᓄᓇᕕᐅᑉ ᑕᕆᐅᖁᑎᖓᓂ (ᓄᓇᕕᒻᒥ ᐃᓄᐃᑦ ᓄᓇᑖᕐᓂᒧᑦ ᕿᑭᕐᑕᓄᑦ ᐊᖏᖃᑎᒌᒍᑎᒃ 
6.2.2(ᐋ), 6.4.1(ᐋ)). ᓄᓇᕕᐅᑉ ᑕᕆᐅᖁᑎᖓᓂᒃ ᐸᕐᓀᑏᑦ ᐃᑦᓯᕙᔨᖏᑦ ᐊᓪᓚᓯᒪᔪᓕᐅᕆᐊᖕᖓᓯᒪᔪᑦ ᑖᒃᑯᓂᖓ ᐃᓗᓕᖏᓐᓂᒃ ᒫᓐᓇᓗ 
ᐱᓇᓱᐊᕐᓱᑎᒃ ᓇᓗᓀᔦᓂᕐᒥᒃ ᑖᒃᑯᓂᖓ ᐸᕐᓀᓂᕐᒧᑦ ᐱᖃᑎᒌᓂᒃ, ᐃᓚᐅᑎᓪᓗᒋᑦ ᓱᕐᖁᐃᓯᐊᕐᓂᒥᒃ ᒪᓕᑦᓯᐊᕋᓗᐊᕐᒪᖔᑕ ᓂᐱᖏᑦᑕ ᓄᓇᕕᒻᒥᐅᑦ 
ᐱᓗᐊᕐᑐᒥᓗ ᐊᓐᓂᕆᔦᑦ ᑭᖕᖒᒪᒋᔭᖏᓪᓗ ᓄᓇᕕᐅᑉ ᐃᓄᑐᐃᓐᓇᖏᑦᑕ. ᑌᒪ ᐃᓂᓪᓚᐸᑦ, ᐸᕐᓀᓂᒻᒪᕆᓐᓅᑦ ᒪᓕᒉᑦ, ᓯᕗᓂᕆᔭᐅᔪᑦᓴᓂᒃ ᑐᕌᒉᑦ, 
ᓯᕗᓪᓕᐅᔭᐅᒋᐊᓕᓪᓗ ᐋᕐᖀᒐᔭᕐᑐᑦ ᑕᕆᐅᖁᑎᒋᔭᐅᔫᑉ ᐸᕐᓀᓂᕐᒧᑦ ᐸᕐᓀᓯᒪᐅᑎᑦᓴᖓᓂᒃ. ᐸᕐᓀᓯᒪᐅᑎᒃ ᒪᓕᒐᒋᔭᐅᒐᔭᕐᑐᖅ ᓄᐃᑕᐅᓂᑦᓴᖓᑕ 
ᑕᕆᐅᖁᑎᐅᔫᑉ ᐊᑐᕐᑕᐅᓂᖓᑕ ᐸᕐᓀᒍᑎᖓᓄ ᑕᒫᓂ ᓄᓇᕕᐅᑉ ᑕᕆᐅᖁᑎᖓᓂ. ᐸᕐᓀᓂᕐᒨᓕᖓᔪᑦ ᑐᖕᖓᕕᖏᑦ, ᐱᑕᖃᑦᑎᑕᐅᔪᑦ  
ᓄᓇᕕᒻᒥ ᐃᓄᐃᑦ ᓄᓇᑖᕐᓂᒧᑦ ᕿᑭᕐᑕᓄᑦ ᐊᖏᖃᑎᒌᒍᑎᖓᓂ, ᖃᐅᔨᑎᑦᓯᓴᖓᓱᓂᓗ ᓄᐃᑕᐅᓂᑦᓴᖓᓂᒃ ᐸᕐᓀᓯᒪᐅᑎᑦᓴᒥᒃ ᐸᕐᓀᓂᕐᒥᓗ 
((ᓄᓇᕕᒻᒥ ᐃᓄᐃᑦ ᓄᓇᑖᕐᓂᒧᑦ ᕿᑭᕐᑕᓄᑦ ᐊᖏᖃᑎᒌᒍᑎᒃ 6.2.1) (ᐊᔾᔨᖑᐊᖅ 3).

ᐊᔾᔨᖑᐊᖅ 3: ᐃᓂᓪᓚᓯᒪᑦᓯᐊᑐᒥᒃ ᐃᒪᒌᒍᓯᖅ ᑖᒃᑯᐊᓗ ᐸᕐᓀᓂᕐᒧᑦ ᑐᖕᖓᕖᑦ 
ᑖᑦᓱᒧᖓ ᓄᓇᕕᒻᒥ ᐃᓄᐃᑦ ᓄᓇᑖᕐᓂᒧᑦ ᕿᑭᕐᑕᓄᑦ ᐊᖏᖃᑎᒌᒍᑎᖓᓄᑦ, 
ᑕᕆᐅᖁᑎᐅᔫᑉ ᐸᕐᓀᓂᕐᒨᓕᖓᔫᑉ ᐸᕐᓀᓯᒪᐅᑎᖓ, ᑕᕆᐅᖁᑎᐅᔫᑉ 
ᐊᑐᕐᑕᐅᓂᖓᓄᑦ ᐸᕐᓀᓂᖅ ᑕᒪᑦᓱᒧᖓ ᓄᓇᕕᐅᑉ ᑕᕆᐅᖁᑎᖓᓄᑦ. 

ᐸᕐᓀᓂᕐᒧᑦ 
ᑐᖕᖓᕖᑦ

ᑲᑎᒪᑎᑦᓯᓃᑦ ᑕᒪᑦᓱᒧᖓ ᐱᕙᓪᓕᐊᑎᑦᓯᖃᑎᒌᓐᓂᒧᑦ ᑕᒪᑦᓱᒪ ᑕᕆᐅᕐᖁᑎᐅᔫᑉ ᐸᕐᓀᓂᕐᒧᑦ ᐸᕐᓀᓯᒪᐅᑎᖓᓄ ᐃᓚᓕᒃ ᐅᑯᓂᖓ: 

•	 2023: ᓄᓇᓕᓐᓄᑦ ᐊᕐᕕᑕᕐᓂᖅ ᑕᑯᑎᑦᓯᒋᐊᖕᖓᓂᕐᒧᑦ ᓄᓇᕕᐅᑉ ᑕᕆᐅᖁᑎᖓᓂᒃ ᐸᕐᓀᑏᑦ ᐃᑦᓯᕙᔨᖏᑦᑕ ᑎᒥᖁᑎᖓᓂᒃ  
ᓄᓇᓕᓐᓄᑦ ᓈᓚᓪᓗᒋᓪᓗ ᐃᓱᒪᒋᔭᖏᑦ ᑕᒪᑦᓱᒧᖓ ᓄᓇᕕᐅᑉ ᑕᕆᐅᖁᑎᖓᓅᓕᖓᔪᓂᒃ.  

•	 2024-2025: ᑕᕆᐅᖁᑎᐅᔫᑉ ᐸᕐᓀᓂᕐᒧᑦ ᐸᕐᓀᓯᒪᐅᑎᖓᓄᑦ ᕿᒥᕐᕈᓃᑦ ᓇᓗᓀᕐᓯᒍᑎᒋᓚᖓᓗᒋᑦ ᐃᓗᓕᖏᓐᓂᒃ ᐸᕐᓀᓯᒪᐅᑎᐅᑉ.  
ᐅᖃᐅᓯᑦᓴᖃᒍᑎᕕᓃᑦ ᐱᔭᕕᓃᑦ 2023-ᒥ ᓄᓇᓕᓐᓄᑦ ᐊᕐᕕᑕᕈᑎᕕᓃᑦ ᑐᑭᖃᒋᐊᕐᑎᓯᓯᒪᔪᑦ ᐱᕙᓪᓕᐊᑎᑦᓯᓂᑦᓴᒥᒃ ᑖᒃᑯᓂᖓ 
ᕿᒥᕐᕈᓂᕐᓂᒃ. 

	~ ᑐᕌᕐᑎᑕᐅᔪᖅ ᕿᒥᕐᕈᓂᖅ ᑕᒃᑯᒧᑦ ᖃᐅᔨᑎᑦᓯᒍᑎᐅᓛᑐᖅ ᖃᐅᔨᒪᔪᒻᒪᕆᓐᓄᑦ ᑕᕝᕙᓂ ᑕᕆᐅᕐᒦᑐᓂᒃ  
ᑕᑯᓐᓇᑕᑐᐊᖃᕐᓗᑎᓪᓗ ᓄᓇᕕᐅᑉ ᐆᒪᔪᕐᓯᐅᑎᖏᓐᓂᒃ ᐃᓄᑐᖃᕐᓂᓗ. 

	~ ᓇᐅᓕᒫᓄᑦ ᕿᒥᕐᕈᓂᖃᕐᑎᑕᐅᓚᐅᔪᖅ ᓄᓇᕕᐅᑉ ᐃᓄᑐᐃᓐᓇᓕᒫᖏᓐᓄᑦ, ᓄᓇᕕᒻᒥᐅᓄᑦ, ᐊᓯᖏᓐᓄᓗ ᐅᓇᒻᒥᒋᔭᓕᓐᓄᑦ  
ᓄᓇᕕᐅᑉ ᑕᕆᐅᖁᑎᖓᓅᓕᖓᔪᒥᒃ. 

	~ ᑎᒥᐅᔪᓄᑦ ᕿᒥᕐᕈᓂᕆᔭᐅᓚᐅᔪᖅ ᑕᑯᑦᓴᐅᑎᑕᐅᔪᖅ ᐊᒥᓱᐃᓄᑦ ᐱᓇᓱᐊᕐᕕᐅᔪᓄᑦ, ᐃᓚᐅᑎᓪᓗᒋᑦ ᓄᓇᑖᕐᓯᒪᔪᑦ ᑎᒥᖁᑎᖏᑦ, 
ᐱᕙᓪᓕᐊᑎᑦᓯᓂᕐᓅᓕᖓᔪᑦ ᓴᓇᓂᕐᓅᓕᖓᔪᖅ ᖄᖏᕐᓂᑯᓕᐅᕐᕕᐅᔪᐃᓪᓗ, ᑲᕙᒣᑦ, ᐃᓕᓐᓂᐊᓂᕐᒦᑐᐃᑦ, ᑲᕙᒪᐅᖕᖏᑐᐃᓪᓗ ᑎᒥᐅᔪᐃᑦ. 

•	 2025: ᓄᓇᓕᓐᓂ ᐅᐸᐅᑎᓃᑦ ᓇᓗᓀᕐᓯᒋᐊᕐᑐᓱᑎᒃ ᐊᓪᓚᓯᒪᔪᒋᐊᖕᖓᐅᑎᐅᑉ ᐃᓗᓕᑦᓴᖏᓐᓂᒃ ᐸᕐᓀᓯᒪᐅᑎᐅᑉ ᑕᒃᑯᒧᑦ 
ᕿᒥᕐᕈᒋᐊᓪᓚᒪᕆᓐᓂᖃᕐᓱᑎᓪᓗ ᖃᓄᖅ ᓄᓇᕕᒻᒥᐅᑦ ᖃᓄᐃᓘᕈᒪᒻᒪᖔᑕ ᐱᕕᑦᓴᐅᔪᓂᒃ, ᓵᖕᖓᔭᑦᓴᔭᓂᒃ, ᓯᕗᓪᓕᐅᔭᐅᖁᔭᐅᔪᓂᓪᓗ 
ᓄᓇᕕᐅᑉ ᑕᕆᐅᖁᑎᖓᓂ. 

ᑭᖑᓕᕆᒃ 4 - ᑕᕆᐅᖁᑎᒋᔭᐅᔫᑉ ᐸᕐᓀᑕᐅᓂᖓ 

ᑲᔪᓯᒪᔪᒥᒃ ᑲᑎᒪᑎᑦᓯᓃᑦ ᑖᒃᑯᐊᓗ ᐸᕐᓀᑏᑦ ᐱᖃᑎᒌᖑᔪᑦ ᐱᒻᒪᕆᐅᕗᖅ ᐊᓂᒍᐃᑦᓯᐊᓂᐊᕈᒪᑐᐊᕈᑎᒃ ᑕᕆᐅᑎᒋᔭᐅᔫᑉ ᐸᕐᓀᑕᐅᓂᖓᓂᒃ. 
ᓄᓇᕕᐅᑉ ᑕᕆᐅᖁᑎᖓᓂᒃ ᐸᕐᓀᑏᑦ ᐃᑦᓯᕙᔨᖏᑦ ᐱᓇᓱᐊᖃᑎᖃᓛᕐᑐᖅ ᐸᕐᓀᓂᕐᒧᑦ ᐱᖃᑎᒌᔭᐅᔪᓂᒃ ᓱᕐᖁᐃᓯᐊᒍᒪᒧᑦ ᐃᓚᒋᔭᐅᑦᓯᐊᖁᒧᑦ 
ᐱᓂᐊᕐᓂᐅᔪᒧᑦ ᑕᕝᕙᓂᓕᒫᖅ ᑕᕆᐅᖁᑎᒋᔭᐅᔫᑉ ᐸᕐᓀᓂᕐᒨᓕᖓᔪᒧᑦ. ᑕᕆᐅᖁᑎᒋᔭᐅᔫᑉ ᐸᕐᓀᑕᐅᓂᖓ ᐃᓚᓕᒃ ᑭᓪᓕᓯᓂᐊᕐᓂᒥᒃ ᒫᓐᓇᐅᔪᐃᑦ 
ᖃᓄᐃᓕᖓᓂᖏᓐᓂᒃ ᓄᓇᕕᐅᑉ ᑕᕆᐅᖁᑎᒋᔭᖓᓂ ᐱᔪᑦᓴᐅᔮᖁᑎᒋᔭᐅᔪᑦ ᓯᕗᓂᕐᒥ (ᐆᑦᑑᑎᒋᓗᒋᑦ, ᑭᓇᒃᑯᑦ ᓄᓇᓕᓕᒫᒦᒻᒪᖔᑕ, 
ᓱᓇᓱᐊᕐᖄᑦ, ᓇᓂᓗ ᐱᓇᓱᐊᕐᒪᖔᑕ?), ᕿᓂᔭᕐᓗᑎᒃ ᐹᕐᓯᖓᐅᑎᐅᔪᓂᒃ ᐊᔾᔨᒌᒍᑎᐅᒍᓐᓇᑐᓂᓗ ᑖᒃᑯᓇᓂ ᖃᓄᐃᓘᕐᓂᐅᔪᓂ, ᐃᓱᒪᒋᓗᒋᓪᓗ 
ᖃᓄᖅ ᑐᑭᒧᐊᕐᑎᑕᐅᒐᔭᕐᒪᖔᑕ ᐊᔾᔨᒌᖕᖏᑐᐃᑦ ᖃᓄᐃᓘᕐᓂᐅᔪᑦ ᒫᓐᓇ ᓯᕗᓂᑦᓴᒥᓗ. ᐊᓪᓚᓯᒪᔪᒋᐊᖕᖓᐅᑎᒃ ᑕᕆᐅᖁᑎᒋᔭᐅᔫᑉ ᐊᑐᕐᓂᒧᑦ 
ᐸᕐᓀᓯᒪᐅᑏᑦ ᐊᑐᐃᓐᓇᕈᕐᑎᑕᐅᓛᕐᑐᑦ ᓇᓗᓀᕐᑕᐅᓗᑎᓪᓗ ᐸᕐᓀᓂᕐᒧᑦ ᐱᖃᑎᒌᓄᑦ. 

ᑭᖑᓕᕆᒃ 5 - ᑕᕆᐅᖁᑎᒋᔭᐅᔫᑉ ᐊᑐᕐᓂᒧᑦ ᐸᕐᓀᓯᒪᐅᑏᑦ  

ᓄᓇᕕᒻᒥ ᐃᓄᐃᑦ ᓄᓇᑖᕐᓂᒧᑦ ᕿᑭᕐᑕᓄᑦ ᐊᖏᖃᑎᒌᒍᑎᖓᑕ ᐊᑖᒍᑦ, ᓄᓇᕕᐅᑉ ᑕᕆᐅᖁᑎᖓᓂᒃ ᐸᕐᓀᑏᑦ ᐃᑦᓯᕙᔨᖏᑦ ᑲᒪᒋᔭᑦᓴᔭᓖᑦ 
ᐃᓂᓪᓓᓂᕐᒧᑦ ᑖᒃᑯᓂᖓ ᑕᕆᐅᖁᑎᒋᔭᐅᔫᑉ ᐊᑐᕐᓂᒧᑦ ᐸᕐᓀᓯᒪᐅᓂᖓᓂᒃ:

•	 ᑐᕌᒉᑦ ᒪᓕᑦᑕᐅᔪᑦᓴᔦᓪᓗ ᑐᕌᕐᑎᓂᐊᕐᓗᒋᑦ ᒫᓐᓇᓯᐅᑎᐅᓂᕐᓴᓄᑦ ᐊᕗᖓᐅᓕᔪᓄᓪᓗ ᐃᑲᔫᑏᑦ ᐊᑐᕐᑕᐅᓂᖏᓐᓄᑦ ᐱᕙᓪᓕᐊᑎᑦᓯᓂᕐᓄᓗ 
ᓄᓇᕕᐅᑉ ᑕᕆᐅᖁᑎᖓᓂ (ᓄᓇᕕᒻᒥ ᐃᓄᐃᑦ ᓄᓇᑖᕐᓂᒧᑦ ᕿᑭᕐᑕᓄᑦ ᐊᖏᖃᑎᒌᒍᑎᒃ 6.2.2(ᐹ), 6.3.1, 6.4.1(ᐹ), 6.5.1) ᐊᒻᒪᓗ

•	 ᐱᓪᓗᑯᕐᑐᑎᒍᑦ ᐸᕐᓀᓂᕐᓄᑦ ᓯᕗᓂᓕᐊᑦ, ᑐᕌᒉᑦ, ᐊᔾᔨᒌᖕᖏᑐᐃᓪᓗ ᐸᕐᓀᓂᕐᓄᑦ ᓄᓇᓕᓕᒫᖑᔪᑦ ᑕᒫᓂ ᓄᓇᕕᐅᑉ ᑕᕆᐅᖁᑎᖓᓂ  
(ᓄᓇᕕᒻᒥ ᐃᓄᐃᑦ ᓄᓇᑖᕐᓂᒧᑦ ᕿᑭᕐᑕᓄᑦ ᐊᖏᖃᑎᒌᒍᑎᒃ6.4.4(ᐹ)).

ᑌᒪ ᓈᒻᒪᒋᔭᐅᓕᕈᓂ ᐊᓪᓚᓯᒪᔪᒋᐊᖕᖓᐅᑎᒃ ᑕᕆᐅᖁᑎᒋᔭᐅᔪᒧᑦ ᐊᑐᕐᓂᒧᑦ ᐸᕐᓀᓯᒪᐅᑎᒃ ᐊᑐᐃᓐᓇᐅᓕᕐᐸᑦ, ᓯᕗᒧᐊᕆᐊᓕᕋᔭᕐᑐᖅ 
ᑲᕙᒪᑐᖃᒃᑯᑦ ᑐᕐᖃᑕᕐᕕᖓᑕ ᓄᓇᓕᑐᖃᑦᓴᔦᑦ ᐅᑭᐅᕐᑕᑐᓕᕆᓂᖓᑕᓗ ᑳᓇᑕᒥ (CIRNAC) ᑖᓐᓇᓗ ᑲᕙᒪᖓ ᓄᓇᕘᑦ ᑐᕐᖃᑕᕐᕕᖓ 
ᑲᒪᒋᔭᑦᓴᔭᓕᒃ ᓄᑕᐅᓯᓕᕐᑕᑐᓄᑦ ᐱᑦᓴᓄ. ᑐᕐᖃᑕᕐᕖᑦ ᐅᑎᕐᕕᖃᒍᓐᓇᑐᑦ ᐅᖃᐅᓯᑦᓴᖃᕐᓗᑎᒃ ᕿᒥᕐᕈᔭᐅᒋᐊᓕᕐᕿᒋᐊᖃᓂᐊᕐᑐᓂᒃ 
ᑖᑦᓱᒧᖓ ᐊᓪᓚᓯᒪᔪᒋᐊᖕᖓᐅᑎᒧᑦ ᐸᕐᓀᓯᒪᐅᑎᒧᑦ. ᐃᑉᐱᒋᓗᒍ ᐅᖃᐅᓯᑦᓴᕆᔭᐅᔪᑦ, ᓄᓇᕕᐅᑉ ᑕᕆᐅᖁᑎᖓᓂᒃ ᐸᕐᓀᑏᑦ ᐃᑦᓯᕙᔨᖏᑦ 
ᐃᓚᒋᐊᕆᒍᓐᓇᑐᑦ ᐅᑎᕐᕕᐅᒍᑎᐅᔪᓂᒃ ᑖᑦᓱᒧᖓ ᐊᓪᓚᓯᒪᔪᒋᐊᖕᖓᐅᑎᖓᑕ ᑕᕆᐅᖁᑎᐅᔫᑉ ᐊᑐᕐᓂᒧᑦ ᐸᕐᓀᓯᒪᐅᑎᖓᓄᑦ ᐅᕝᕙᓘᓐᓃᑦ 
ᑲᑎᒪᑎᑦᓯᒋᐊᓕᕐᕿᒍᓐᓇᓂᖃᕐᓗᑎᒃ ᐃᓚᖃᕐᓗᑎᒃ ᐸᕐᓀᓂᕐᒧᑦ ᐱᖃᑎᒋᔭᒥᓂᒃ. ᑌᒪ ᑲᕙᒪᑐᖃᒃᑯᑦ ᓄᓇᖃᕐᕕᐅᔪᓪᓗ ᑐᕐᖃᑕᕐᕕᖏᑦ  
ᐊᖏᕐᐸᑕ ᑖᑦᓱᒥᖓ ᐸᕐᓀᓯᒪᐅᑎᒥᒃ, ᐊᖏᕐᑕᐅᑎᒋᐊᕐᑐᒍᑎᐅᓂᐊᓕᕐᒪᑦ ᑲᕙᒪᒃᑯᑦ ᐅᖃᕐᕕᒪᕆᖓᓄᑦ ᐳᕐᑐᓂᕐᓭᓗ ᑲᑎᒪᔨᖏᓐᓄᑦ. 

ᑭᖑᓕᕆᒃ 6 - ᑲᔪᓯᓕᕐᑎᓯᓂᖅ ᒪᓕᑦᑕᐅᑎᑦᓯᓂᕐᓗ 
ᓄᓇᕕᐅᑉ ᑕᕆᐅᖁᑎᖓᓂᒃ ᐸᕐᓀᑏᑦ ᐃᑦᓯᕙᔨᖏᑦ ᑲᔪᓯᓕᕐᑎᓯᒐᔭᕐᑐᑦ ᐊᖏᕐᑕᐅᒪᓕᕐᑐᒥᒃ ᑕᕆᐅᖁᑎᐅᑉ ᐊᑐᕐᑕᐅᓂᕐᒧᑦ  
ᐸᕐᓀᒍᑎᖓᓄᑦ ᑖᒃᑯᐊᓗ ᐸᕐᓀᓂᕐᒧᑦ ᐱᖃᑎᒋᔦᑦ. 

ᓄᓇᕕᐅᑉ ᑕᕆᐅᖁᑎᖓᓂᒃ ᐸᕐᓀᑏᑦ ᐃᑦᓯᕙᔨᖏᑦ ᑲᕙᒣᓪᓗ ᑲᓇᑕᒥ ᓄᓇᕘᑦᒥᓪᓗ ᑲᔭᒋᔭᑦᓴᔭᓪᓕᕆᓖᒃ ᐃᒫᒃ: 

ᓄᓇᕕᐅᑉ ᑕᕆᐅᖁᑎᖓᓂᒃ ᐸᕐᓀᑏᑦ ᐃᑦᓯᕙᔨᖏᑦ ᐃᑉᐱᔭᑦᓴᔭᓕᒃ ᐅᑯᓂᖓ: 
1.	 ᕿᒥᕐᕈᓂᕐᒥᒃ ᐃᓗᓐᓇᓯᐊᖏᓐᓂᒃ ᐱᓇᓱᐊᒐᑦᓴᔦᑦ ᑐᑦᓯᕋᐅᑏᑦ ᐱᕙᓪᓕᐊᑎᑦᓯᓂᕐᒧᑦ ᖃᓄᐃᓘᕐᓂᓄᓪᓗ ᓄᓇᕕᐅᑉ  

ᑕᕆᐅᖁᑎᒋᔭᖓᓂ ᓱᕐᖁᐃᒐᓱᓐᓂᒧᑦ ᓇᓪᓕᐊᒍᑦ ᒪᓕᒻᒪᖔᕐᒥ ᑕᕆᐅᖁᑎᐅᑉ ᐊᑐᕐᑕᐅᓂᕐᒧᑦ ᐸᕐᓀᒍᑎᖓᓄᑦ. 

2.	 ᓯᕗᒧᐊᕐᑎᓗᒍ ᐱᓇᓱᐊᕐᒐᑦᓭᑦ ᑐᑦᓯᕋᐅᑏᑦ ᐊᔪᐃᓐᓇᓂᕐᒥᒍᑦ ᓇᓪᓕᐊᑐᐃᓐᓇᖓᒍᓪᓗ ᐅᓐᓂᑑᑎᐅᔪᑦ ᓈᒻᒪᓈᕐᑐᒧᑦ  
ᑲᕙᒪᑐᖃᒃᑯᑦ ᓄᓇᖃᕐᕕᐅᔪᓪᓗ ᐊᓪᓚᕕᖏᓐᓄᑦ. 

ᑲᕙᒪᑐᖃᒃᑯᑦ ᓄᓇᖃᕐᕕᐅᔪᓪᓗ ᐊᓪᓚᕕᖏ ᐃᑉᐱᒋᒐᑦᓴᔭᓖᑦ ᐱᓇᓱᐊᕐᓂᒥᒃ ᖃᓄᐃᓘᓐᓂᕆᒋᐊᓕᒻᒥᓂᒃ ᐃᓂᕐᕋᑎᑦᓯᓂᕐᑎᒍᓪᓗ  
ᒪᓕᓪᓗᒋᑦ ᑕᕆᐅᖁᑎᐅᑉ ᐊᑐᕐᑕᐅᓂᕐᒧᑦ ᐸᕐᓀᒍᑎᖓᒍᑦ. ᑕᒪᓐᓇ ᐃᓚᓕᒃ: 

•	 ᐅᓇᑭᓯᐊᓂ ᐱᒍᓐᓇᑎᑕᐅᔪᑦ ᐱᔪᓐᓇᐅᑏᑦ ᐊᖏᕐᑕᐅᒍᑏᓪᓗ ᐅᓐᓂᑑᑎᐅᔪᓄᑦ ᐱᕙᓪᓕᐊᑎᑦᓯᓂᕐᓄᑦ ᖃᓄᐃᓘᕐᓂᐅᔪᓄᓪᓗ ᓄᓇᕕᐅᑉ 
ᑕᕆᐅᖁᑎᖓᓂ ᒪᓕᑦᓱᑎᒃ ᑕᕆᐅᖁᑎᐅᑉ ᐊᑐᕐᑕᐅᓂᕐᒧᑦ ᐸᕐᓀᒍᑎᖓᒎᕐᑐᓂ ᐅᕝᕙᓘᓐᓃᑦ ᐅᓇᑭᓯᐊᓂ ᐱᒍᓐᓇᑎᑕᐅᔪᑦ ᐱᔪᓐᓇᐅᑏᑦ 
ᐊᖏᕐᑕᐅᒍᑏᓪᓗ ᐃᓂᓪᓚᑕᐅᒪᔪᑦ ᐋᕐᕿᑕᐅᒪᔪᒥᓪᓗ ᑎᑭᐅᑎᓂᖃᒐᔭᕐᓱᑎᒃ ᐅᓐᓂᑑᑎᐅᔪᓂᒃ ᐱᕙᓪᓕᐊᑎᑦᓯᓂᕐᓂ ᖃᓄᐃᓘᕐᑎᓯᓂᕐᓂᓗ 
ᒪᓕᓪᓗᒍ ᐸᕐᓀᓯᒪᐅᑎᒃ. 

•	 ᑲᔪᓯᑎᑦᓯᓃᑦ ᐱᓇᓱᐊᕐᑕᒥᓂᒃ ᑖᒃᑯᓅᓇ ᒪᓕᑦᑐᓂᒃ ᑖᑦᓱᒥᖓ ᑕᕆᐅᖁᑎᐅᑉ ᐊᑐᕐᑕᐅᓂᕐᒧᑦ ᐸᕐᓀᒍᑎᖓᓂᒃ. 

ᓄᓇᕕᒻᒥ ᐃᓄᐃᑦ ᓄᓇᑖᕐᓂᒧᑦ ᕿᑭᕐᑕᓄᑦ ᐊᖏᖃᑎᒌᒍᑎᖓ ᐃᒣᓕᔪᕐᑕᓕᒃ ᑖᒃᑯᐊ ᑲᕙᒪᑐᖃᒃᑯᑦ ᓄᓇᖃᕐᕕᐅᔪᓪᓗ ᑲᕙᒪᖏᑦ ᐱᔪᓐᓇᑎᑦᓯᓲᑦ 
ᐱᔪᓐᓇᐅᑎᑐᐊᓂᒃ ᐊᖏᕈᓐᓇᐅᑎᒥᓂᓪᓗ ᒪᓕᑦᓯᐊᓱᒍ ᑕᕆᐅᖁᑎᐅᑉ ᐊᑐᕐᑕᐅᓂᕐᒧᑦ ᐸᕐᓀᒍᑎᖓᓂᒃ. ᑲᔪᓯᑎᑦᓯᓕᕐᓗᓂ ᒪᓕᑦᑕᐅᒋᐊᓕᓐᓂᒃ 
ᐱᔪᓐᓇᐅᑎᒥᑦᑕ ᐊᖏᕈᓐᓇᐅᑎᒥᑦᑕᓗ, ᑲᕙᒪᑐᖃᒃᑯᑦ ᓄᓇᖃᕐᕕᐅᔪᓪᓗ ᐊᓪᓚᕕᖏᑦ ᑐᕃᓐᓇᖏᑦᑐᒥᒃ ᑲᔪᓯᑎᑦᓯᒐᔭᕐᑐᑦ ᓄᓇᕕᒻᒥ ᐃᓄᐃᑦ 
ᓄᓇᑖᕐᓂᒧᑦ ᕿᑭᕐᑕᓄᑦ ᐊᖏᖃᑎᒌᒍᑎᖓᓂᒃ. 

ᑭᖑᓕᕆᒃ 7 - ᑲᒪᓇᓱᓐᓂᖅ, ᓇᐅᑦᓯᑐᕐᓂᖅ, ᐊᓯᔾᔨᒋᐊᕆᓂᕐᓗ 

ᓄᓇᕕᐅᑉ ᑕᕆᐅᖁᑎᖓᓂᒃ ᐸᕐᓀᑏᑦ ᐃᑦᓯᕙᔨᖏᑦ ᑲᒪᓇᓱᖃᑦᑕᓛᕐᑐᖅ ᑲᔪᓯᓕᕐᑎᑕᐅᓂᖓᓂᒃ ᑕᕆᐅᖁᑎᐅᑉ ᐊᑐᕐᑕᐅᓂᕐᒧᑦ ᐸᕐᓀᒍᑎᖓᓂᒃ 
ᓇᐅᑦᓯᑐᖃᑦᑕᓗᓂᓗ ᐊᓂᒎᑎᑦᓯᐊᒪᖔᑕ ᓯᕗᒧᐊᑫᓗᓂ ᑕᕆᐅᖁᑎᐅᑉ ᐸᕐᓀᓂᕐᒧᑦ ᑐᕌᒐᖏᓐᓂᒃ ᓯᕗᓂᕆᒍᒪᔭᒥᑕᓗ ᓄᓇᕕᐅᑉ ᑕᕆᐅᖁᑎᖓᓂ. 
ᑕᕆᐅᖁᑎᐅᑉ ᐸᕐᓀᓂᕐᒧᑦ ᐸᕐᓀᒍᑎᒃ ᐊᓯᔾᔨᒋᐊᕐᑕᐅᓛᕐᑐᖅ ᓱᕐᖁᐃᓯᐊᕐᑎᒍᒪᒧᑦ ᑲᔪᓯᒪᔪᒥᒃ ᐊᑐᕐᓂᕆᒋᐊᖓ. 

ᐊᑦᔨᓕᐅᕆᔪᖅ: ᒥᓯᐅᓪ ᕚᓪᐴᒡ

ᑭᓇᒃᑯᓂᒃ ᓄᓇᕕᐅᑉ ᑕᕆᐅᖁᑎᖓᓂᒃ ᐸᕐᓀᑏᑦ 
ᐃᑦᓯᕙᔨᖏᑦ ᑲᑎᒪᑎᑦᓯᖃᑦᑕᓛᕐᖃᑦ 
ᓄᓇᕕᒻᒥ ᐃᓄᐃᑦ ᓄᓇᑖᕐᓂᒧᑦ ᕿᑭᕐᑕᓄᑦ ᐊᖏᖃᑎᒌᒍᑎᖓ ᐅᖃᕐᓯᒪᔪᖅ ᐱᔾᔪᑎᒋᔭᖓ ᑕᕆᐅᖁᑎᐅᑉ ᐊᑐᕐᑕᐅᓂᕐᒧᑦ ᐸᕐᓀᒍᑎᖓ 
ᓴᐳᒻᒥᓂᐊᕐᓱᓂ ᑲᔪᓯᑎᑦᓯᓯᐊᕐᓗᓂᓗ ᓄᐃᑕᒌᕐᑐᓂᒃ ᓯᕗᓂᑦᓴᑕᓗ ᖃᓄᐃᖕᖏᓯᐊᓂᓴᖏᓐᓂᒃ ᐃᓄᐃᑦ, ᓄᓇᓖᑦ, ᐊᑐᕐᑏᓗ ᓄᓇᕕᐅᑉ 
ᑕᕆᐅᖁᑎᖓᓂᒃ, ᐃᑉᐱᒋᔭᖃᑦᓯᐊᓗᓂ ᐅᓇᒻᒥᒋᔭᐅᔪᑦ ᐃᓗᓐᓇᖏᓐᓄᑦ ᑲᓀᑎᐊᓄᑦ, ᓴᐳᒻᒥᓂᐊᕐᓗᓂᓗ, ᒋᐊᖃᓕᕐᐸᑦ, ᐅᑎᕐᑎᓯᓗᓂ 
ᐊᕙᑎᓕᕆᓂᕐᑎᒎᕐᑑᑉ ᑕᑎᒋᔭᐅᑦᓯᐊᓂᕐᑎᒍᑦ ᓄᓇᕕᐅᑉ ᑕᕆᐅᖁᑎᖓᑕ (ᓄᓇᕕᒻᒥ ᐃᓄᐃᑦ ᓄᓇᑖᕐᓂᒧᑦ ᕿᑭᕐᑕᓄᑦ ᐊᖏᖃᑎᒌᒍᑎᖓ 6.3.2). 
ᑕᕆᐅᖁᑎᐅᔫᑉ ᐸᕐᓀᓂᖓ ᓄᓇᕕᐅᑉ ᑕᕆᐅᖁᑎᖓᓂ ᐊᑐᕐᑕᐅᓂᓪᓚᕆᖃᒍᓐᓇᑐᖅ ᐊᒥᓱᐃᓄᑦ ᐃᓄᑑᓈᕐᑎᑐᓄᑦ, ᓄᓇᓕᓐᓄᑦ, ᑎᒥᐅᔪᓄᑦ, 
ᑲᕙᒪᓄᑦ, ᐱᕙᓪᓕᐊᑎᑦᓯᓂᕐᓅᓕᖓᔪᑦ ᓴᓇᓂᕐᓅᓕᖓᔪᓄᑦ. 

ᐃᓪᓕᓇᓪᓚᕆᓐᓂᖓ ᑕᕆᐅᖁᑎᐅᔫᑉ ᐸᕐᓀᓂᖓ ᐱᔪᓐᓇᑎᑦᓯᓚᖓᒻᒪᑦ ᑲᑎᑎᑦᓯᓂᕐᒥᒃ ᐊᒥᓱᐃᓕᖓᔪᓂᒃ ᐅᓇᒻᒥᓱᓐᓂᓂᒃ, ᐃᓗᓐᓇᑎᓪᓗ 
ᖃᐅᔨᒪᖃᑎᒌᒍᑎᐅᑦᓱᑎᒃ ᑕᕆᐅᕐᒨᓕᖓᔫᑉ ᐊᕙᑎᖓᓂᒃ ᐃᓛᒍᑦ. ᑐᑭᒧᐊᕐᑎᓯᒍᑎᒋᑦᓱᒍ ᐊᔾᔨᒌᖕᖏᑐᓂᒃ ᐊᒥᓱᐃᓂᒃ ᐱᔭᕆᐊᑭᓪᓕᑎᒍᑎᒋᑦᓱᒍᓗ 
ᐅᖄᓂᐅᔪᓂᒃ ᑖᒃᑯᐊᓗ, ᑕᕆᐅᖁᑎᐅᔫᑉ ᐸᕐᓀᓂᖓ ᐃᑲᔪᕐᓯᔪᖅ ᐊᔾᔨᒌᖕᖏᑐᓂᒃ ᐊᒥᓱᐃᓂᒃ ᐃᓂᓪᓓᓂᕐᒧᑦ ᖃᓄᐃᓘᕐᓂᓴᒥᓂᒃ ᑐᑭᑖᓂᒥᒍᓪᓗ 
ᐃᓗᓐᓈᒎᓂᕐᓴᖅ ᒪᓕᑦᑎᓯᑦᓱᓂᓗ ᐃᓗᓐᓀᓂᒃ ᑐᕌᕐᑎᓗᒋᑦ ᑎᑭᐅᑎᓂᕐᒧᑦ ᑐᕌᒐᖃᖃᑎᒌᓐᓂᒥᒃ. 

ᓄᓇᕕᐅᑉ ᑕᕆᐅᖁᑎᖓᓂᒃ ᐸᕐᓀᑏᑦ ᐃᑦᓯᕙᔨᖏᑦ ᑐᓂᒪᕗᖅ ᑐᓴᐅᒪᖃᑎᒌᓐᓂᒥᒃ ᑲᑎᒪᑎᑦᓯᓂᕐᓂᓗ ᑖᒃᑯᓂᖓ ᐊᔾᔨᒌᖕᖏᑐᓂᒃ ᐅᓇᒻᒥᓱᓲᓂᒃ 
ᑖᕗᖓᐅᓕᒍᓐᓇᕕᓕᒫᖓᓄᑦ ᐱᕕᑦᓴᐅᓱᓂ. ᐸᕐᓀᓂᕐᒧᑦ ᐱᖃᑎᒋᔭᐅᔪᑦ ᐃᓚᓖᑦ, ᑭᓯᐊᓂ ᐱᕕᑦᓴᑭᑦᑑᑎᑦᓯᖏᑦᓱᓂ ᒪᑦᓱᒧᖓ: 

ᓄᓇᕕᒻᒥᐅᑦ 

ᑐᕌᒐᖓ ᓄᓇᕕᒻᒥ ᐃᓄᐃᑦ ᓄᓇᑖᕐᓂᒧᑦ ᕿᑭᕐᑕᓄᑦ ᐊᖏᖃᑎᒌᒍᑎᐅᑉ ᑲᔪᖏᕐᓭᒍᑎᐅᕗᖅ ᓇᒻᒥᓂ-ᐱᒍᓐᓇᓂᕐᒥᒃ ᐃᓗᕐᖁᓯᑎᒍᓪᓗ ᓇᐅᓕᒫᓪᓗ 
ᖃᓄᐃᖕᖏᓯᐊᕐᓂᖅ ᓄᓇᕕᒻᒥ ᐃᓄᖏᓐᓄᑦ (ᓄᓇᕕᒻᒥ ᐃᓄᐃᑦ ᓄᓇᑖᕐᓂᒧᑦ ᕿᑭᕐᑕᓄᑦ ᐊᖏᖃᑎᒌᒍᑎ 23.1.1(ᐹ). ᑕᕆᐅᖁᑎᐅᔫᑉ ᐸᕐᓀᓂᖓ 
ᓄᓇᕕᐅᑉ ᑕᕆᐅᖁᑎᖓᓂ ᓴᓇᕐᕈᑎᐅᕗᖅ ᐊᑖᒍᑦ ᓄᓇᕕᒻᒥ ᐃᓄᐃᑦ ᓄᓇᑖᕐᓂᒧᑦ ᕿᑭᕐᑕᓄᑦ ᐊᖏᖃᑎᒌᒍᑎᐅᑉ ᑎᑭᐅᑎᒍᑎᒋᓂᐊᕐᓗᒍ 
ᑖᑦᓱᒧᖓ ᑐᕌᒐᕐᒧᑦ. ᐱᓗᐊᕐᑐᒥᓕ, ᓄᓇᕕᒻᒥ ᐃᓄᐃᑦ ᓄᓇᑖᕐᓂᒧᑦ ᕿᑭᕐᑕᓄᑦ ᐊᖏᖃᑎᒌᒍᑎᒃ ᓇᓗᓀᕐᓯᒪᔪᕐᑕᓕᒃ ᑖᓐᓇ ᑕᕆᐅᖁᑎᐅᔫᑉ 
ᐸᕐᓇᑕᐅᓂᖓᓂ ᓄᓇᕕᐅᑉ ᑕᕆᐅᖁᑎᖓᓂ: 

•	 ᓵᖕᖓᔭᖃᕐᓂᐊᓗᓂ ᐱᓪᓗᑯᑦᑐᑎᒍᑦ ᓴᐳᒻᒥᓂᐊᕐᓗᓂ ᐱᒐᓱᐊᕐᑎᓯᓗᓂᓗ ᓄᐃᑕᒌᕐᑐᓂᒃ ᓯᕗᓂᑦᓴᒥᓪᓗ ᖃᓄᐃᖕᖏᓯᐊᕐᓂᖏᓐᓄᑦ  
ᓄᓇᕕᐅᑉ ᐃᓄᖏᓐᓂᒃ (ᓄᓇᕕᒻᒥ ᐃᓄᐃᑦ ᓄᓇᑖᕐᓂᒧᑦ ᕿᑭᕐᑕᓄᑦ ᐊᖏᖃᑎᒌᒍᑎ 6.2.1(ᐹ), 

•	 ᓇᓗᓀᕐᓗᒋᑦ ᓄᓇᕕᐅᑉ ᐃᓄᖏᑦᑕ ᑐᕌᒐᖏᑦ ᐃᓂᓪᓚᑕᐅᒪᔪᐃᓪᓗ ᐱᓇᓱᐊᕐᑕᐅᒋᐊᓖᑦ ᓄᓇᕕᐅᑉ ᐃᓄᐃᑦ ᓄᓇᖏᑦᑕ  
(ᓄᓇᕕᒻᒥ ᐃᓄᐃᑦ ᓄᓇᑖᕐᓂᒧᑦ ᕿᑭᕐᑕᓄᑦ ᐊᖏᖃᑎᒌᒍᑎ 6.8.2), 

•	 ᐃᓱᒪᒋᓗᒋᑦ ᐃᓗᕐᖁᓯᑎᒎᕐᑐᑦ ᓱᓕᓂᓖᑦ ᓯᕗᓪᓕᐅᔭᐅᒋᐊᓖᓪᓗ (ᓄᓇᕕᒻᒥ ᐃᓄᐃᑦ ᓄᓇᑖᕐᓂᒧᑦ ᕿᑭᕐᑕᓄᑦ ᐊᖏᖃᑎᒌᒍᑎ  
6.2.3 (ᑖ), 6.3.1(ᓵ), ᐊᒻᒪᓗ 

•	 ᓵᖕᖓᓗᒋᑦ ᐱᐅᓯᑐᖃᖏᑦ ᓄᓇᕕᐅᑉ ᐃᓄᖏᑦᑕ ᐅᖃᐅᓯᕐᑎᒍᑦ ᑐᓴᐅᒪᑲᑦᑕᓂᕆᓲᖏᑦ ᑐᑭᑖᕐᓂᕆᓲᖏᓪᓗ  
(ᓄᓇᕕᒻᒥ ᐃᓄᐃᑦ ᓄᓇᑖᕐᓂᒧᑦ ᕿᑭᕐᑕᓄᑦ ᐊᖏᖃᑎᒌᒍᑎ 6.4.18(ᐋ). 

ᐊᑖᒍᑦ ᓄᓇᕕᒻᒥ ᐃᓄᐃᑦ ᓄᓇᑖᕐᓂᒧᑦ ᕿᑭᕐᑕᓄᑦ ᐊᖏᖃᑎᒌᒍᑎᐅᑉ, ᐱᔾᔪᑎᓪᓚᕆᒋᔭᖓ ᓄᓇᕕᐅᑉ ᐃᓄᖏᑦᑕ ᓄᓇᖏᑦ, ᐃᓚᖃᕐᓱᑎᒃ 
ᓄᓇᕕᐅᑉ ᑕᕆᐅᖁᑎᖓᓂᒃ, ᓴᐳᒻᒥᓂᐊᕐᓱᑎᒃ ᓄᓇᕕᐅᑉ ᐃᓄᖏᑦᑕ ᑮᓇᐅᔭᑎᒍᑦ ᒪᑭᒐᓱᐊᕐᓂᑎᒍᑦ ᐃᒻᒥᓂᕐᓱᒍᓐᓇᓂᕐᒧᑦ ᑕᒪᓐᓇᑎᑐᑦ ᒪᓕᓪᓗᓂ 
ᓇᐅᓕᒫᒥᑎᒍᑦ ᐃᓗᕐᖁᑎᓯᒍᓪᓗ ᑭᖕᖒᒪᒋᔭᖏᑎᒍᑦ ᐱᔪᒪᔭᒥᑎᒍᓪᓗ (ᓄᓇᕕᒻᒥ ᐃᓄᐃᑦ ᓄᓇᑖᕐᓂᒧᑦ ᕿᑭᕐᑕᓄᑦ ᐊᖏᖃᑎᒌᒍᑎᒃ 9.1). 
ᒪᓕᑦᓯᐊᓂᖃᕐᓱᓂ ᑖᑦᓱᒥᖓ, ᓄᓇᕕᒻᒥ ᐃᓄᐃᑦ ᓄᓇᑖᕐᓂᒧᑦ ᕿᑭᕐᑕᓄᑦ ᐊᖏᖃᑎᒌᒍᑎ ᓇᓗᓀᕐᓯᓂᖃᕐᓯᒪᔪᖅ ᑖᓐᓇ ᑕᕆᐅᖁᑎᐅᔫᑉ ᐊᑐᕐᓂᒧᑦ 
ᐸᕐᓀᒍᑎᖓ ᑕᑯᒋᐊᕐᑎᓯᓯᒪᔪᖅ ᓯᕗᓪᓕᐅᔭᐅᖁᔭᐅᔪᓂᒃ ᐊᓐᓂᕆᔭᖏᓐᓂᓗ ᐃᓄᐃᑦ (ᓄᓇᕕᒻᒥ ᐃᓄᐃᑦ ᓄᓇᑖᕐᓂᒧᑦ ᕿᑭᕐᑕᓄᑦ ᐊᖏᖃᑎᒌᒍᑎᒃ 
6.2.1(ᑖ). ᓄᓇᕕᐅᑉ ᑕᕆᐅᖁᑎᖓᓂᒃ ᐸᕐᓀᑏᑦ ᐃᑦᓯᕙᔨᖏᑦ ᐃᓕᑕᕐᓯᔪᖅ ᓄᓇᕕᒻᒦᑐᐃᑦ ᐊᓂᕐᕋᓯᒪᔪᑦ, ᑕᒪᒋᑦ ᐃᓄᐃᑦ ᐃᓄᑐᐃᓐᓇᐅᖏᑦᑐᐃᓗ, 
ᐊᑭᖃᖕᖏᑐᒥᒃ ᐃᓱᒪᒋᔭᖃᒍᓯᓖᑦ ᐃᓚᐅᓂᕆᔭᖏᓪᓗ ᑕᒪᑦᓱᒧᖓ ᑕᕆᐅᖁᑎᐅᔫᑉ ᐸᕐᓀᓂᕐᒧᑦ ᐱᓂᐊᕐᓂᖓᓄᑦ ᐱᒻᒪᕆᐅᕗᖅ. ᑖᒃᑯᐊ ᓄᓇᕕᐅᑉ 
ᑕᕆᐅᖁᑎᖓᓂᒃ ᐸᕐᓀᑏᑦ ᐃᑦᓯᕙᔨᖏᑦ ᐱᕕᑦᓴᖃᕐᑎᓯᑦᓯᐊᓚᖓᔪᑦ ᐱᕕᑦᓴᐅᔪᓂᒃ ᓄᓇᕕᒻᒥᐅᓂᓂᒃ ᖃᓄᐃᓘᖃᑕᐅᖃᑦᑕᓚᖓᒋᐊᖏᓐᓂᒃ 
ᑖᒃᑯᓅᓇ ᓈᒻᒪᓈᕐᑐᑎᒍᑦ ᐃᓗᕐᖁᓯᑎᒍᓪᓗ ᓈᒻᒪᓈᕐᑐᑎᒍᑦ. 

ᓄᓇᓕᑐᖃᑦᓴᔦᑦ ᐊᓪᓚᕕᓕᕆᔭᐅᓂᖏᓪᓗ ᖁᓕᕇᑦᑐᑎᒍᑦ ᐱᔪᓐᓇᓂᖃᑎᒌᑦᑐᑎᒍᓪᓗ  
ᓄᓇᕕᐅᑉ ᑕᕆᐅᖁᑎᖓᓂᒃ ᐸᕐᓀᑏᑦ ᐃᑦᓯᕙᔨᖏᑦ ᐱᓇᓱᐊᖃᑎᖃᓚᖓᔪᑦ ᐊᓯᖏᓐᓂᒃ ᑎᒥᐅᔪᓂᒃ, ᐃᓚᐅᑎᓪᓗᒋᑦ ᓄᓇᓕᑐᖃᑦᓴᔦᑦ ᑲᕙᒪᖏᑦ 
ᐊᓯᖏᓪᓗ ᑎᒥᐅᔪᑦ ᓇᐅᓕᒫᑦ ᑲᕙᒪᖏᑦ, ᓱᕐᖁᐃᓯᐊᕈᒪᒧᑦ ᓄᐃᑕᒌᕐᑐᑦ ᑐᓂᒪᒍᑏᑦ ᐊᖏᖃᑎᒌᒍᑏᓪᓗ ᐱᔾᔪᑎᓖᑦ ᖃᓕᕇᑦᑐᐃᑦ ᐅᓇᒻᒥᓲᑏᑦ 
ᐱᔪᓐᓇᐅᑎᖃᑎᒌᑦᑐᐃᓪᓗ ᓲᓱᒋᔭᐅᑦᓯᐊᖁᓗᒋᑦ. ᐆᑦᑑᑎᒋᓗᒍ, ᓄᓇᕕᐅᑉ ᑕᕆᐅᖁᑎᖓᓂᒃ ᐸᕐᓀᑏᑦ ᐃᑦᓯᕙᔨᖏᑦ ᐱᓇᓱᐊᖃᑎᖃᓛᕐᑐᖅ 
ᓇᓪᓕᖁᐊᖃᑎᒌᓪᓗᑎᒃ ᐄᔫ ᑕᕆᐅᖁᑎᖓᑕ ᐸᕐᓀᓂᒃᒧᖅ ᐃᑦᓯᕙᔨᖏᓐᓂᒃ ᑲᑐᔾᔨᖃᑎᒌᒍᑎᐅᔫᑉ ᐃᓂᖓᓄᑦ ᑖᒃᑯᓇᓂ ᖃᓕᕇᑦᑐᐃᑦ 
ᐅᓇᒻᒪᒋᔭᐅᔪᑦ ᓄᓀᑦ (ᓄᓇᕕᒻᒥ ᐃᓄᐃᑦ ᓄᓇᑖᕐᓂᒧᑦ ᕿᑭᕐᑕᓄᑦ ᐊᖏᖃᑎᒌᒍᑎᒃ ᐊᓪᓚᓯᒪᔪᖅ 28).

ᓄᓇᕕᒻᒥ ᐃᓄᐃᑦ ᓄᓇᑖᕐᓂᒧᑦ ᕿᑭᕐᑕᓄᑦ ᐊᖏᖃᑎᒌᒍᑎᐅᑉ ᑎᒥᖁᑎᖏᑦ ᓇᐅᓕᒫᓄᑦ ᑲᕙᒪᖓᓂ 
ᐃᓚᒋᔭᐅᑎᓪᓗᒍ ᑖᑦᓱᒧᖓ ᓄᓇᕕᐅᑉ ᑕᕆᐅᖁᑎᖓᓂᒃ ᐸᕐᓀᑏᑦ ᐃᑦᓯᕙᔨᖏᑦ, ᐊᓯᖏᑦ ᑎᒥᐅᔪᖅ ᓇᐅᓕᒫᓄᑦ ᑲᕙᒪᖓᓄᑦ ᐊᑑᒍᑦ 
ᓄᓇᕕᒻᒥ ᐃᓄᐃᑦ ᓄᓇᑖᕐᓂᒧᑦ ᕿᑭᕐᑕᓄᑦ ᐊᖏᖃᑎᒌᒍᑎᐅᑉ ᐃᓚᐅᑎᓪᓗᒍ ᓄᓇᕕᐅᑉ ᑕᕆᐅᖁᑎᖓᑕ NMRPC, ᐊᓯᖏᑦ ᑎᒥᐅᔪᐃᑦ 
ᐃᓄᓕᒫᓄᑦ ᐱᒍᑦᔨᔨᐅᑦᓱᑎᒃ ᓄᓇᕕᒻᒥᐅᑦ ᐃᓄᐃᑦ ᓄᓇᑖᕐᓂᒧᑦ ᐊᖏᖃᑎᒌᒍᑎᖏᑦᑕ ᐊᑖᒍᑦ ᐱᒍᑦᔨᓱᑎᒃ ᐃᓚᐅᑎᓪᓗᒋᑦ ᓄᓇᕕᒻᒥ ᑕᕆᐅᖓ 
ᓱᕐᕋᑕᐅᓕᕐᒪᖔᑦ ᕿᒥᕐᕈᔩᑦ ᑲᑎᒪᔨᖏᑦ ᐊᒻᒪᓗ ᓄᓇᕕᒻᒥ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᑦ. ᑖᒃᑯᐊ ᓄᓇᕕᐅᑉ ᑎᕆᐅᖁᑎᖓᓂᒃ ᐸᕐᓀᑏᑦ 
ᐃᑦᓯᕙᔨᖏᑦᑕ ᐱᓇᓱᐊᕈᑎᕕᓂᖏᑦ ᒪᓕᑦᓯᐊᑑᒻᒪᑕ ᐱᓇᓱᐊᕈᑎᕕᓂᖏᓐᓄᑦ ᐊᒻᒪᓗ ᐃᑦᓯᕙᔩᑦ ᑲᔪᓯᑦᓯᐊᑐᒥᒃ ᐱᓇᓱᐊᖃᑎᖃᖃᑦᑕᓚᖓᑦᓱᑎᒃ 
ᑖᒃᑯᓂᖓ ᐱᕙᓪᓕᐊᓃᑦ ᑲᔪᓯᑦᓯᐊᖁᓪᓗᒋᑦ ᐊᒻᒪᓗ ᑲᑐᑦᔨᖃᑎᒌᑦᓯᐊᖁᓪᓗᒋᑦ (NILCA 6.2.1(f), 6.8.1, 5.2.3 (j), 5.2.4(b), 5.2.6). 

ᓄᓇᑖᕐᓯᒪᔪᐃᑦ ᑎᒥᐅᔪᖁᑎᖏᑦ 
ᐃᓄᐃᑦ ᓄᓇᖓᑦ ᐃᓄᖕᓄᑦ ᐊᓂᕐᕋᒋᔭᐅᕗᖅ ᑳᓇᑕᒥ. ᐃᓚᐅᔪᑦ ᓄᓇᕕᒃ, ᐃᓄᕕᐊᓗᐃᑦ ᓄᓇᖓ, ᓄᓇᕘᑦ, ᓄᓇᑦᓯᐊᕘᑦ. ᐊᖏᔪᑲᓪᓓᑦ 
ᐊᐅᑦᓚᑦᓯᖃᑎᒌᒍᑕᐅᓯᒪᔪᑦ ᐃᓄᖕᓄᑦ ᑲᕙᒪᑕᖃᒃᑯᓄᑦ, ᐳᕌᕙᓐᓯᓄᑦ, ᓄᓇᖃᕐᕕᐅᖁᔪᓄᓪᓗ ᑲᕙᒪᖏᓐᓄᑦ ᑕᕝᕘᓇ ᓄᓀᑦ ᐱᑦᓭᓗ ᐊᐅᓚᑦᓯᓃᑦ 
ᐋᕐᕿᓯᒪᓂᖏᓐᓄᑦ ᐃᓂᓪᓚᑕᐅᒪᔪᑦ ᑕᓪᒣᓄᑦ ᐃᓄᐃᑦ-ᑲᕙᒪᑐᖃᒃᑯᑦ ᐊᖏᖃᑎᒌᒍᑎᖏᑎᒍᑦ. ᐃᓚᒋᐊᕈᑎᒋᓗᒍ ᑖᑦᓱᒧᖓ ᓄᓇᕕᒻᒥ ᐃᓄᐃᑦ 
ᓄᓇᑖᕐᓂᒧᑦ ᕿᑭᕐᑕᓄᑦ ᐊᖏᖃᑎᒌᒍᑎᖓᓄᑦ, ᑖᒃᑯᐊ ᐃᓚᓖᑦ ᐃᓄᕕᐊᓘᐃᑦ ᑭᖑᓪᓕᐹᒥ ᐊᖏᖃᑎᒌᒍᑎᒃᖓ, ᓄᓇᕘᑦ ᐊᖏᖃᑎᒌᒍᑎᖓ, 
ᔦᒥᔅᐯ ᑕᕐᕋᖓᑕ ᑯᐯᒃ ᐊᖏᖃᑎᒌᒍᑎᖓ, ᓛᐸᑐᐊ ᐃᓄᐃᑦ ᓄᓇᑖᕐᓂᒧᑦ ᐊᖏᖃᑎᒌᒍᑎᖓ. ᓄᓇᕕᐅᑉ ᑕᕆᐅᖁᑎᖓᓂᒃ ᐸᕐᓀᑏᑦ 
ᐃᑦᓯᕙᔨᖏᑦ ᑲᑎᒪᖃᑎᖃᖃᑦᑕᓚᖓᑕᔪᖅ ᐃᓄᐃᑦ ᑎᒥᖁᑎᖏᓐᓂᒃ ᐃᑉᐱᒋᔭᓕᓐᓂᒃ ᑲᔪᓯᓕᕐᑎᕆᓂᐊᕐᑐᓂᒃ ᑖᒃᑯᓂᖓ ᐊᖏᖃᑎᒌᒍᑎᓂᒃ, 
ᐃᓚᐅᑎᓪᓗᒍ ᒪᑭᕝᕕᒃ ᑭᒃᑲᑐᕐᓱᓂ ᓄᓇᕕᐅᑉ ᐃᓄᖏᓐᓂᒃ. ᓄᓇᕕᐅᑉ ᑕᕆᐅᖁᑎᖓᓂᒃ ᐸᕐᓀᑏᑦ ᐃᑦᓯᕙᔨᖏᑦ ᐱᓇᓱᐊᓚᖓᒻᒥᔪᖅ ᑖᒃᑯᐊᓗ 
ᑎᒥᐅᔪᑦ ᓄᐃᑕᐅᓯᒪᔪᑦ ᐊᑖᒍᑦ ᐊᒻᒪᓗ/ᐅᕝᕙᓘᓐᓃᑦ ᓴᐳᒻᒥᓗᑎᒃ ᑖᒃᑯᓂᖓ ᐊᖏᖃᑎᒌᒍᑎᓂᒃ, ᐃᓚᐅᑎᓪᓗᒋᑦ ᑌᒃᑯᐊ ᐃᑉᐱᒋᔭᑦᓴᔭᓖᑦ 
ᑌᑦᓱᒪᓂᑕᖃᕐᓂᒃ ᐃᓗᕐᖁᓯᕐᒥᓗ, ᐃᓕᓐᓂᐊᓂᕐᒥᒃ, ᓄᓇᒥᒃ ᐊᐅᓚᑦᓯᓂᕐᒥᒃ, ᐸᕐᓀᓂᕐᒥᒃ, ᓱᕐᕃᓂᕐᒧᑦ ᕿᒥᕐᕈᒋᐊᓕᕐᕿᓂᕐᒥᒃ, ᐆᒪᔪᐃᓪᓗ 
ᐊᐅᓚᑕᐅᓂᖏᓐᓄᓗ. 

ᐃᓚᒋᐊᕈᑎᒋᓗᒍ, ᓄᓇᕕᐅᑉ ᑕᕆᐅᖁᑎᖓᓂᒃ ᐸᕐᓀᑏᑦ ᐃᑦᓯᕙᔨᖏᑦ ᑲᑎᒪᖃᑎᖃᖃᑦᑕᓛᕐᒥᔪᖅ ᖃᓂᑕᕆᔭᒥᓂᒃ ᓄᓇᑖᕐᓂᒧᑦ ᑎᒥᐅᔪᓂᒃ 
ᓱᕐᖁᐃᓯᐊᒍᒪᒧᑦ ᐃᓱᒪᒋᔭᐅᑦᓯᐊᒪᖔᑕ ᒪᓕᒐᒋᒌᕐᑕᖏᑦ ᓯᕗᓪᓕᐅᔭᐅᖁᔭᖏᓪᓗ.  

ᑲᕙᒣᑦ ᐱᓇᓱᐊᕐᕕᖏᑦ 
ᓄᓇᕕᒻᒥ ᐃᓄᐃᑦ ᓄᓇᑖᕐᓂᒧᑦ ᕿᑭᕐᑕᓄᑦ ᐊᖏᖃᑎᒌᒍᑎᒃ ᓇᓗᓀᕐᓯᓯᒪᔪᖅ, ᑐᖕᖓᕕᖃᕐᓱᓂ ᐊᖓᔪᕐᖃᐅᕕᐅᓂᕐᒧᑦ, ᓈᒻᒪᓈᕐᑐᒥᒃ 
ᑲᕙᒣᑦ ᐱᓇᓱᐊᕐᕕᖏᑦᑕ ᐊᓪᓚᕕᖏᑦᑕᓗ ᐃᑉᐱᒋᔭᑦᓴᔭᖃᕆᐊᖏᑦ ᑲᔪᓯᓕᕐᑎᓯᓂᕐᒧᑦ ᑖᑦᓱᒪ ᑕᕆᐅᖁᑎᒋᔭᐅᔫᑉ ᐊᑐᕐᓂᒧᑦ 
ᐸᕐᓀᒍᑎᖓᓂᒃ, ᐊᖏᕐᑕᐅᒪᓕᕐᐸᑦ (ᓄᓇᕕᒻᒥ ᐃᓄᐃᑦ ᓄᓇᑖᕐᓂᒧᑦ ᕿᑭᕐᑕᓄᑦ ᐊᖏᖃᑎᒌᒍᑎᒃ 6.1.2, 6.5.9). ᓄᓇᕕᐅᑉ ᑕᕆᐅᖁᑎᖓ 
ᐊᖓᔪᕐᖃᐅᕕᒋᔭᐅᔪᖅ ᑲᕙᒣᑦ ᑳᓇᒥ ᓄᓇᕘᓪᓗ, ᓄᓇᕕᐅᑉ ᑕᕆᐅᖁᑎᖓᓂᒃ ᐸᕐᓀᑏᑦ ᐃᑦᓯᕙᔨᖏᓪᓗ ᐱᓇᓱᐊᖃᑎᖃᓚᖓᔪᖅ 
ᐱᓇᓱᒃᑎᖏᓐᓂᒃ ᐃᓂᓪᓓᓂᕐᒥᒃ ᐸᕐᓀᒍᑎᒥᒃ ᑲᔪᓯᑎᓂᐊᕐᓗᒍ. ᑕᑯᑦᓴᐅᑎᕖᖕᖓᑕᐅᓯᒪᔪᖅ ᑖᑦᓱᒧᖓ ᓄᓇᕕᒻᒥ ᐃᓄᐃᑦ ᓄᓇᑖᕐᓂᒧᑦ ᕿᑭᕐᑕᓄᑦ 
ᐊᖏᖃᑎᒌᒍᑎᖓᓄᑦ, ᑲᔪᓯᑎᐅᑕᒍᓇᐅᔪᖅ ᐸᕐᓀᓂᕐᒧᑦ ᐱᓂᐊᕐᓂᖅ ᐃᓚᖃᓪᓚᕆᒋᐊᓕᒃ ᐃᓚᐅᒐᓱᐊᓪᓚᕆᑦᑐᓂᒃ ᑖᒃᑯᓇᖕᖓᑦ ᑲᕙᒪᖏᑦᑕ 
ᑳᓇᑕᐅᑉ ᓄᓇᕘᓪᓗ (ᓄᓇᕕᒻᒥ ᐃᓄᐃᑦ ᓄᓇᑖᕐᓂᒧᑦ ᕿᑭᕐᑕᓄᑦ ᐊᖏᖃᑎᒌᒍᑎᒃ 6.2.1(ᓈ). ᐱᒻᒪᕆᐅᕗᖅ ᑖᒃᑯᐊ ᐃᑲᔪᕐᓯᔪᑦᓴᐅᒋᐊᖏᑦ 
ᓄᐃᑕᐅᒐᓱᐊᕐᑎᓗᒍ ᑕᕆᐅᖁᑎᐅᔫᑉ ᐊᑐᕐᓂᑕᐅᓂᖓᑕ ᐸᕐᓀᓯᒪᐅᑎᖓᓄᑦ ᓱᐳᒻᒥᓂᐊᕐᓗᓂ ᓲᖑᔪᓕᑦᓯᐊᒥ ᐃᓗᓕᖃᓂᐊᕐᒪᑦ ᑐᓂᒪᒍᑎᐅᓗᓂᓗ 
ᑖᑦᓱᒧᖓ ᐸᕐᓀᓯᒪᐅᑎᒧᑦ. ᓄᓇᕕᐅᑉ ᑕᕆᐅᖁᑎᖓᓂᒃ ᐸᕐᓀᑏᑦ ᐃᑦᓯᕙᔨᖏᑦ ᐃᓕᑕᕐᓯᔪᖅ ᑖᓐᓇ ᓄᓇᕕᐅᑉ ᑕᕆᐅᖁᑎᖓ ᐊᑐᕐᑕᐅᔪᖅ 
ᐃᓪᓕᕆᔭᐅᑦᓱᓂᓗ ᐊᓯᖏᓐᓄᑦ ᑲᕙᒣᑦ ᑎᒥᖁᑎᖏᓐᓄᑦ ᐃᓄᖕᓂᓗ ᑭᒃᑲᑐᕐᑕᐅᔪᓂᒃ, ᐃᓚᐅᑎᓪᒋᑦ ᐳᕌᕙᓐᓰᑦ, ᓄᓇᖃᕐᕕᐅᔪᑦ, ᓄᓇᓕᑐᖃᑦᓴᔦᑦ 
ᑲᕙᒪᖏᓪᓗ ᐊᒻᒪᓗᒋᐊᓪᓚᒃ ᓄᓇᓕᓕᒫᑎᒎᑦ ᓄᓇᓖᓪᓗ ᑲᕙᒪᖏᑦ ᐃᓗᐊᒍᓪᓗ ᓯᓚᑖᒍᓪᓗ ᓄᓇᕕᐅᑉ. ᓄᓇᕕᐅᑉ ᑕᕆᐅᖁᑎᖓᓂᒃ 
ᐸᕐᓀᑏᑦ ᐃᑦᓯᕙᔨᖏᑦ ᑲᔪᓯᒣᓐᓇᓚᖓᔪᑦ ᐅᒃᑯᐃᖔᕐᕕᖃᑦᓯᐊᓗᑎᓗ ᐅᖄᖃᑎᒌᓐᓂᒥᒃ ᑖᒃᑯᓄᖓ ᐊᓯᖏᓐᓄᑦ ᐊᖓᔪᕐᖃᐅᕕᐅᔪᓄᑦ 
ᓱᕐᖁᐃᓯᒪᑦᓯᐊᖏᓐᓇᕈᒪᒧᑦ ᑕᕆᐅᖁᑎᐅᔫᑉ ᐊᑐᕐᑕᐅᓂᕐᒧᑦ ᐸᕐᓀᓯᒪᐅᑎᖓ ᐊᑑᑎᑎᑦᓯᓯᐊᕐᒪᖔᑦ ᓂᐱᒋᔭᖏᓐᓂᒃ.  

ᐃᓕᓐᓂᐊᓂᓕᕆᔩᑦ ᑎᒥᖁᑎᖏᑦ ᖃᐅᔨᓴᕐᓂᒥᓪᓗ ᐱᒋᐊᕐᑎᑕᐅᒪᔪᑦ 
ᐃᓕᓐᓂᐊᕕᕐᔪᐊᑦ, ᑲᕙᒣᑦ, ᐱᕙᓪᓕᐊᑎᑦᓯᓂᕐᓅᓕᖓᔪᑦ ᓴᓇᓂᕐᓅᓕᖓᔪᑦ, ᐊᓯᖏᓪᓗ ᖃᐅᔨᓴᕐᓯᒪᒻᒪᕆᓚᖓᔪᑦ ᐅᑭᐅᕐᑕᑐᒥ. ᓂᕆᐅᒋᔭᐅᔪᑦ 
ᑖᒃᑯᐊ ᐊᒥᓱᐃᖑᔪᑦ ᐃᑲᔪᕐᓯᒪᓪᓚᕆᓛᕆᐊᖏᑦ ᑕᕝᕘᓇᓕᒫᖅ ᑕᕆᐅᖁᑎᐅᔫᑉ ᐸᕐᓀᓂᕐᒧᑦ ᐱᓂᐊᕐᓂᖓᓄᑦ.  ᖃᐅᔨᒪᖃᑎᒌᓐᓂᒃ ᑭᓯᑕᐅᒪᐅᑎᓂᒃ, 
ᖃᐅᔨᒪᐅᓯᓂᒃ, ᑐᓴᕐᑕᐅᔪᑦᓴᔭᓂᓪᓗ ᐃᓕᖓᔪᓂᒃ ᑖᑦᓱᒧᖓ ᓄᓇᕕᐅᑉ ᑕᕆᐅᖁᑎᖓᓄᑦ ᓴᐳᒻᒥᓚᖓᔪᖅ ᐱᕙᓪᓕᐊᑎᑦᓯᓂᕐᒥ ᓱᓇᒥᑦᓯᐊᑑᓗᓂ  
ᑕᕆᐅᖁᑎᐅᔫᑉ ᐊᑐᕐᑕᐅᓂᕐᒧᑦ ᐸᕐᓀᓯᒪᐅᑎᖓ.  

ᑲᕙᒪᐅᒐᑎᒃ ᑎᒥᐅᔪᑦ (ᖄᖏᕐᓂᑯᓕᐅᕐᑎᐅᖏᑦᑐᐃᑦ ᑎᒥᐅᔪᑦ)
ᖃᖐᕐᓂᑯᓕᐅᕐᑎᐅᖏᑦᑐᐃᑦ ᑎᒥᐅᔪᑦ ᐱᒻᒪᕆᐊᓗᒻᒥᒃ ᑲᒪᒋᔭᑦᓴᖃᓚᖓᔪᑦ ᓄᐃᑕᐅᑎᓪᓗᒍ ᑕᕆᐅᖁᑎᐅᔫᑉ ᐊᑐᕐᑕᐅᓂᕐᒧᑦ ᐸᕐᓀᓯᒪᐅᑎᖓ  
ᑕᒫᓂ ᓄᓇᕕᐅᑉ ᑕᕆᐅᖁᑎᖓᓂ. ᑎᒥᐅᔪᑦ ᐆᑦᑑᑎᒋᓗᒍ ᐃᓄᐃᑦ ᐅᑭᕐᑕᑐᓕᒫᒥ ᑲᑎᒪᔨᖏᑦ, ᐃᓄᐃᑦ ᑕᐱᕇᑦ ᑲᓇᑕᒥ, ᐸᐅᒃᑑᑏᑦ ᐃᓄᐃᑦ ᐊᕐᓀᑦ 
ᑲᓇᑕᒥ ᐃᑲᔪᕐᓯᓚᖓᒻᒥᒪᑕ ᐱᒻᒪᕆᐊᓗᕋᑕᕐᓂᒃ ᐃᓱᒪᒍᓯᓂᒃ.  ᓄᐃᑕᒌᕐᑐᑦ ᑕᕆᐅᕐᔪᓕᖓᔪᓄᑦ ᐱᖃᑎᒌᒍᓰᑦ, ᐆᑦᑑᑎᒋᓗᒍ ᑕᓯᐅᔭᕐᔪᐊᒥᐅᑦ 
ᓰᒍᐃᑕᒐᓅᐳᐊᑉ ᑲᑐᔾᔨᖃᑎᒌᓐᓂᖓ, ᐱᔭᕆᐊᑭᓪᓖᓗᓂ ᐊᖓᔪᕐᖃᐅᕕᐅᖃᑎᒌᑎᒍᑦ ᑐᓴᐅᒪᑎᑦᓯᒍᓯᖅ ᐱᓇᓱᐊᖃᑎᒌᓐᓂᓗ ᐊᒻᒪᓗᒋᐊᓪᓚᒃ 
ᐃᓂᓪᓓᑎᑦᓯᓗᓂ ᑕᑎᖃᕐᓂᑎᒍᓪᓗ ᐱᓇᓱᐊᖃᑎᒌᒍᓐᓇᓂᕐᒥᒃ ᐊᒥᓱᐃᑎᒍᑦ ᐸᕐᓀᑎᓂᒃ ᐱᖃᑎᒌᔭᓂᒃ.  

ᐱᕙᓪᓕᐊᑎᑦᓯᓂᕐᓅᓕᖓᔪᑦ ᓴᓇᓂᕐᓅᓕᖓᔪ ᑮᓇᐅᔭᑎᒍᓪᓗ ᒪᑭᑉᐸᓕᐊᓂᕐᒧᑦ ᐱᕙᓪᓕᐊᑎᑦᓯᓂᖅ  
ᐊᒥᓲᕗᑦ ᐃᓂᕐᕋᑎᑦᓯᓃᑦ ᐱᒋᐊᕐᓱᑎᒃ ᐊᒥᓱᐃᓂᒃ ᐊᕕᑦᑐᓯᒪᔪᓂᒃ ᐊᑐᓲᓂᒃ ᑕᕆᐅᑉ ᐱᑦᓴᖏᓐᓅᓕᖓᔪᓂᒃ ᓄᓇᕕᐅᑉ ᑕᕆᐅᖁᑎᖓᓃᑦᑐᓂᒃ, 
ᐆᑦᑐᑎᒋᓗᒋᑦ ᐃᖃᓗᓕᕆᓃᑦ, ᐅᓯᓃᑦ, ᐳᓚᕋᕐᑐᓕᕆᓂᕐᓗ.  ᖃᓄᐃᓘᖃᑎᖃᕐᓃᑦ ᑖᒃᑯᐊᓗ ᐃᓗᓐᓇᑎᒃ ᐊᔾᒌᖕᖏᑐᑦ ᐱᕙᓪᓕᐊᑎᑦᓯᓂᕐᓅᓕᖓᔪᑦ 
ᓴᓇᓂᕐᓅᓕᖓᔪᓂᒃ ᐃᓂᕐᕋᑎᑦᓯᔪᓂᒃ ᓄᓇᕕᐅᑉ ᑕᕆᐅᖁᑎᖓᓂ ᐱᒻᒪᕆᐅᓚᖓᕗᑦ ᑕᕝᕘᓇᓕᒫᖅ ᐸᕐᓀᓂᕐᒧᑦ ᐱᓂᐊᕐᓂᖓᓂ ᐊᒻᒪᓗ 
ᓄᓇᕕᐅᑉ ᑕᕆᐅᖁᑎᖓᓂᒃ ᐸᕐᓀᑏᑦ ᐃᑦᓯᕙᔨᖏᑦ ᑐᕌᒃᑐᑦ ᐱᕙᓪᓖᒍᓐᓇᓂᕐᒥᒃ ᖃᐅᔨᒪᐅᓯᒥᑎᒍᑦ ᐊᑑᑎᓯᒪᔭᒥᑎᒍᓪᓗ. ᓄᓇᕕᒻᒥ ᐃᓄᐃᑦ 
ᓄᓇᑖᕐᓂᒧᑦ ᕿᑭᕐᑕᓄᑦ ᐊᖏᖃᑎᒌᒍᑎᒃ ᐅᖃᕐᓯᒪᔪᕐᑕᓕᒃ ᑖᓐᓇ ᑕᕆᐅᖁᑎᐅᔫᑉ ᐊᑐᕐᑕᐅᓂᖓᓄᑦ ᐸᕐᓀᓯᒪᐅᑎᒃ ᐱᕕᑦᓴᖃᕐᑎᓯᓚᖓᑎᓪᓗᒍ 
ᐱᕙᓪᓕᐊᑎᑦᓯᓂᕐᒥᒃ ᐊᑐᕐᓂᒥᓪᓗ ᓄᓇᕕᐅᑉ ᑕᕆᐅᖁᑎᖓᓂᒃ. (ᓄᓇᕕᒻᒥ ᐃᓄᐃᑦ ᓄᓇᑖᕐᓂᒧᑦ ᕿᑭᕐᑕᓄᑦ ᐊᖏᖃᑎᒌᒍᑎᒃ 6.2.1(ᒐ) 
ᑖᒃᑯᓂᖓᓗ ᐃᑉᐱᒋᔭᖃᓚᖓᓗᓂ: 

•	 ᑮᓇᐅᔭᑎᒍᑦ ᒪᑭᑉᐸᓕᕐᓂᕐᓄᑦ ᐱᕕᑦᓴᐅᔪᓂᒃ ᑭᖕᖒᒪᒋᔭᖏᓐᓂᓗ (ᓄᓇᕕᒻᒥ ᐃᓄᐃᑦ ᓄᓇᑖᕐᓂᒧᑦ ᕿᑭᕐᑕᓄᑦ  
ᐊᖏᖃᑎᒌᒍᑎᒃ 6.2.3(ᐋ), 6.3.1(ᑕ),

•	 ᐱᐅᓯᕐᓱᓱᓂ ᐃᑲᔫᑎᒃ ᑐᖕᖓᕕᓕᒃ ᓄᐃᑕᒋᕐᑐᐃᓗ ᐊᑑᑎᔭᐅᓲᑦ ᐱᐅᓯᕐᓱᓱᑎᒃ ᐃᑲᔫᑎᓂᒃ ᐊᑐᕐᓃᑦ  
(ᓄᓇᕕᒻᒥ ᐃᓄᐃᑦ ᓄᓇᑖᕐᓂᒧᑦ ᕿᑭᕐᑕᓄᑦ ᐊᖏᖃᑎᒌᒍᑎᒃ6.3.1(ᐹ),

•	 ᐃᖏᕐᕋᐅᑎᓕᕆᓂᖅ ᑐᓴᕈᑎᓕᕆᓂᕐᓗ ᐱᔾᔪᔨᒍᑏᑦ ᐊᕐᖁᑎᑯᑖᓪᓗ (6.3.1(ᑲ), ᐊᒻᒪᓗ

•	 ᐃᑯᒪᕐᑐᓂᕐᓅᓕᖓᔪᑦ ᐱᔭᐅᔭᕆᐊᓖᑦ, ᓇᑭᑦ ᐱᒻᒪᖔᑕ, ᐊᑐᐃᓐᓇᐅᓂᖏᓪᓗ (6.3.1(ᒑ).

ᐃᓚᒋᐊᕈᑎᒋᓗᒍᓗ, ᐊᔾᒌᖕᖏᑐᐃᑦ ᓄᓇᓕᑐᖃᑦᓴᔦᑦ, ᓄᓇᓕᒻᒥᐅᑦ, ᑲᕙᒣᓪᓗ ᑎᒥᖁᑎᖏᑦ ᐱᓇᓱᐊᕐᑐᑦ ᓯᕗᒧᐊᕐᑎᓯᓚᖓᓂᕐᒥᒃ  
ᑮᓇᐅᔭᑎᒍᑦ ᒪᑭᑉᐸᓕᐊᓂᕐᒨᓕᖓᔫᑉ ᐱᕙᓪᓕᐊᑎᑕᐅᓂᑦᓴᖓᓂᒃ ᐅᑭᐅᕐᑕᑐᒥ. ᑖᒃᑯᐊ ᐊᒥᓱᐃᓕᕇᑦ ᐱᕕᑦᓴᖃᕐᑎᓯᕗᑦ ᓱᓕᔪᓂᒃ  
ᐱᕙᓪᓕᖁᑎᑦᓴᓂᒃ ᑕᒪᑦᓱᒧᖓ ᐱᕙᓪᓕᐊᑎᑦᓯᓂᕐᒧᑦ ᑲᔪᓯᓕᕐᑎᓯᓂᕐᒧᓗ ᑖᑦᓱᒥᖓ ᑕᕆᐅᖁᑎᒋᔭᐅᔫᑉ ᐸᕐᓀᓂᕐᒧᑦ ᐱᓂᐊᕐᓂᖓᓂᒃ. 

ᓇᐅᓕᒫᑦ 
ᓄᓇᕕᐅᑉ ᑕᕆᐅᖁᑎᖓᓂᒃ ᐸᕐᓀᑏᑦ ᐃᑦᓯᕙᔨᖏᑦ ᐃᓕᑕᕐᓯᕗᑦ ᑖᒃᑯᐊ ᑕᕆᐅᖁᑎᒋᔭᐅᔫᑉ ᐸᕐᓀᓂᕐᒧᑦ ᐱᓂᐊᕐᓂᖓ ᐃᓱᒪᒋᔭᖃᒋᐊᓕᒃ 
ᐅᓇᒻᒥᒋᔭᓕᒫᖏᓐᓂᒃ ᑲᓀᑎᐊᓐᓕᒫᓂᒃ (ᓄᓇᕕᒻᒥ ᐃᓄᐃᑦ ᓄᓇᑖᕐᓂᒧᑦ ᕿᑭᕐᑕᓄᑦ ᐊᖏᖃᑎᒌᒍᑎᒃ 6.2.1(ᐹ). ᑕᕆᐅᖁᑎᒋᔭᐅᔫᑉ 
ᐊᑐᕐᑕᐅᓂᖓᓄᑦ ᐸᕐᓀᓯᒪᐅᑎᒃ ᑭᓇᓕᒫᒃᑯᓅᓕᖓᔪᖅ ᐅᓇᒻᒥᒋᔭᓕᓐᓂᒃ ᑕᕝᕙᓂ ᐸᕐᓀᓯᒪᐅᑎᒦᑦᑐᓂᒃ. ᓄᓇᕕᐅᑉ ᑕᕆᐅᖁᑎᖓᓂᒃ 
ᐸᕐᓀᑏᑦ ᐃᑦᓯᕙᔨᖏᑦT ᓄᐃᑦᓯᓛᕐᑐᖅ ᐱᕕᑦᓴᐅᔪᓂᒃ ᓇᐅᓕᒫᓅᓕᖓᔪᓂᒃ ᐃᓚᒋᐊᕈᑎᒋᓚᖓᓗᒋᑦ ᐃᓪᓕᓇᕐᑐᐃᑦ ᑖᑦᓱᒧᖓ ᐱᓇᓱᐊᕐᓂᐅᔪᒧᑦ 
ᐃᑲᔪᕐᓯᒋᐊᕈᑎᒋᓗᒍᓗ ᐃᓗᓐᓈᒎᕐᑐᒧᑦ ᑲᑎᒪᑎᑦᓯᓂᐅᔪᑦ ᐱᓂᐊᕐᓂᖓᓄᑦ. 

ᓄᓇᕕᒻᒥ ᐃᓄᐃᑦ ᓄᓇᑖᕐᓂᒧᑦ ᕿᑭᕐᑕᓄᑦ ᐊᖏᖃᑎᒌᒍᑎᒃ ᐅᖃᕐᐳᖅ ᓄᓇᕕᐅᑉ ᑕᕆᐅᖁᑎᖓᓂᒃ ᐸᕐᓀᑏᑦ ᐃᑦᓯᕙᔨᖏᑦ ᐊᔪᐃᓐᓇᓂᖃ-
ᑦᓯᐊᕆᐊᖃᕐᖁᑦ ᑐᑭᒧᐊᕐᑎᓯᓂᕐᒥᒃ ᓴᒃᑯᐃᓂᕐᓂᒃ ᓄᑭᒋᔭᓂᒃ, ᐱᔭᑦᓴᔭᒋᔭᐅᔪᓂᒃ ᐱᓇᓱᐊᒐᑦᓴᔭᖏᓐᓂᓗ ᐊᑭᓪᓕᒥᓃᑦᑐᖁᑎᒥᓂᒃ ᑎᒥᐅᔪᓂᒃ 
(ᓄᓇᕕᒻᒥ ᐃᓄᐃᑦ ᓄᓇᑖᕐᓂᒧᑦ ᕿᑭᕐᑕᓄᑦ ᐊᖏᖃᑎᒌᒍᑎᒃ 6.4.21). ᓄᓇᕕᐅᑉ ᑕᕆᐅᖁᑎᖓᓂᒃ ᐸᕐᓀᑏᑦ ᐃᑦᓯᕙᔨᖏᑦ ᑲᔪᓯᒪᔪᒥᒃ 
ᓇᓗᓀᕐᓯᖃᑦᑕᓚᖓᕗᑦ ᑲᑎᓯᖃᑦᑕᓗᑎᓪᓗ ᓄᑖᓂᒃ ᐱᓇᓱᐊᕐᖃᑕᐅᔪᑦᓴᓂᒃ ᐅᓇᒻᒥᓱᒃᑐᓂᓪᓗ ᑖᕝᕙᓂᓕᒫᖅ ᑕᕆᐅᖁᑎᒋᔭᐅᔫᑉ ᐸᕐᓀᓂᕐᒧᑦ 
ᐱᓂᐊᕐᓂᖓᓂ. ᐃᕝᕕᑦ ᐅᕝᕙᓘᓐᓃᑦ ᑎᒥᖁᑎᒋᔦᑦ ᐃᓚᐅᓕᒍᒪᒐᔭᕐᑐᕕᓂᐅᑉᐸᑦ, ᖃᐅᔨᒋᐊᕐᕕᖃᕆᑦ ᐅᕙᒃᑎᓂᒃ (admin@nmrpc.ca).

ᖃᓄᖅ ᖃᖓᓗ ᓄᓇᕕᐅᑉ ᑕᕆᐅᖁᑎᖓᓂᒃ  
ᐸᕐᓀᑏᑦ ᐃᑦᓯᕙᔨᖏᑦ ᑲᑎᒪᑎᑦᓯᓛᕐᒪᖔᑕ 
ᑲᑎᓯᖃᑦᑕᓂᖅ ᑌᒪᖕᖓᓂᓂ ᐊᑑᑎᓯᒪᔪᖅ ᐊᕐᕌᒍᖓ 2023 ᓱᕐᖁᐃᓯᐊᕈᒪᒧᑦ ᐸᕐᓀᓃᑦ ᐱᖃᑎᒋᔭᐅᔪᑦ ᐃᓚᐅᑦᓴᐅᑎᒋᑲᐱᖁᓪᓗᒋᑦ.  
ᓄᓇᕕᐅᑉ ᑕᕆᐅᖁᑎᖓᓂᒃ ᐸᕐᓀᑏᑦ ᐃᑦᓯᕙᔨᖏᑦ ᑲᔪᓯᒪᓚᖓᔪᑦ ᑐᓴᐅᒪᑎᑦᓰᓇᓂᐊᕆᐊᒥᒃ ᐸᕐᓀᓂᕐᒧᑦ ᐱᖃᑎᒍᔭᒥᓂᒃ ᑕᒪᑦᓱᒧᖓ 
ᑕᕆᐅᖁᑎᒋᔭᐅᔫᑉ ᐸᕐᓀᓂᖓᓂᒃ ᓄᓇᕕᐅᑉ ᑕᕆᐅᖁᑎᒋᔭᖓᓂ ᓴᐳᒻᒥᒍᑎᒋᓂᐊᕐᓗᒍ ᑖᓪᓕᑕᖃᖕᖏᓂᖅ ᑕᕝᕘᓇᓕᒫᖅ ᐱᓂᐊᕐᓂᐅᔫᑉ. 

ᐊᔾᔨᒌᖕᖏᑐᑦ ᐊᑑᑎᑎᑦᓯᒍᑏᑦ ᐊᑐᕐᑕᐅᓛᕐᑐᑦ ᑲᑎᒪᑎᑦᓯᒍᑎᐅᓗᑎᒃ ᑐᓴᐅᒪᑎᑦᓯᒍᑎᐅᓗᑎᓪᓗ ᑖᒃᑯᓄᖓ ᐃᓚᐅᒋᐊᓕᓕᒫᓄᑦ: 

•	 ᑕᒃᑯᒧᑦ ᑲᑎᒪᓃᑦ ᑲᑎᒪᓂᐊᕈᓯᐊᐲᓪᓗ 

•	 ᖃᕆᑕᐅᔭᑎᒎᕐᓃᑦ 

•	 ᖃᕆᑕᐅᔭᑎᒍᑦ ᐊᖑᒻᒪᑎᑎᑦᓯᒋᐊᕈᑏᑦ ᑕᕝᕘᓇ ᓄᓇᕕᐅᑉ ᑕᕆᐅᖁᑎᖓᓂᒃ ᐸᕐᓀᑏᑦ ᐃᑦᓯᕙᔨᖏᑦᑕ ᖃᕆᑕᐅᔭᒃᑰᒍᑎᖓ (nmrpc.ca), 
ᐅᒃᑯᐃᖔᕐᑐᖅ ᑐᓴᐅᒪᔭᐅᒋᐊᓖᑦ ᖃᕆᑕᐅᔭᕐᕕᒃ (OIP), ᖃᕆᔭᐅᔭᕐᑎᒎᑎᓯᒍᑎᓗ (NMRPConnect)

•	 ᐊᑕᐅᓯᐅᓈᕐᑎᓱᒋᑦ ᑲᑎᒪᓃᑦ  

•	 ᓄᓇᕕᐅᑉ ᑕᕆᐅᖁᑎᖓᓂᒃ ᐸᕐᓀᑏᑦ ᐃᑦᓯᕙᔨᖏᑦ ᐅᐸᐅᑎᓯᒪᓗᓂ ᐸᕐᓀᓂᕐᒧᑦ ᐱᖃᑎᒌᑦ ᑲᑎᒪᓂᖏᓐᓂ 

•	 ᕿᒥᕐᕈᓃᑦ 

•	 ᐊᑐᐊᒉᑦ 

•	 ᐊᔪᖀᒋᐊᕐᑏᑦ

•	 ᓇᐅᓕᒫᓄᑦ ᖃᕆᑕᐅᔭᑎᒍᑦ ᑐᓴᕐᕖᑦ ᐆᑦᑑᑎᒋᓗᒋᒃ ᓇᐅᓕᒫᓄᑦ ᖃᕆᑕᐅᔭᕐᕕᒃ ᐁᑉᐸᕆᒻᒥᔭᖓ ᖃᕆᑕᐅᔭᕐᕕᒃ ᓇᐅᓕᒫᓄᑦ 

ᐊᓪᓚᓯᒪᔪᖅ 1 ᐃᓂᓪᓓᕗᖅ ᐅᓪᓗᖁᑎᒥᒃ ᖃᓄᐃᑦᑐᑎᒎᕐᓂᓂᓪᓗ ᑲᑎᒪᑎᑦᓯᒍᑎᑦᓴᓄᑦ. ᐅᐊᕈᑎᒌᑦ ᑐᓴᐅᒪᑲᑦᑕᑎᑦᓯᒍᑏᑦ ᐊᕐᖁᑏᑦ  
ᐊᑐᕐᑕᐅᓛᕐᑐᑦ ᓴᐳᒻᒥᒍᑎᐅᓂᐊᕐᓗᑎᒃ ᓱᓇᒦᔪᓂᒃ ᑲᑎᑎᑦᓯᓂᕐᓂᒃ ᑲᔪᖏᕐᓭᓗᑎᓗ ᐊᒥᓱᐃᓂᒃ ᐃᓚᐅᓂᕐᓂᒃ.  
 

ᐊᓪᓚᓯᒪᔪᖅ 1: ᓄᓇᕕᐅᑉ ᑕᕆᐅᖁᑎᖓᓂᒃ ᐸᕐᓀᑏᑦ ᐃᑦᓯᕙᔨᖏᑦ ᑲᑎᒪᑎᑦᓯᓂᕐᓄᑦ ᐅᓪᓗᖁᑎᒃ ᖃᓄᐃᑦᑐᑎᒎᕐᓃᓗ  

ᐸᕐᓀᓂᕐᒧᑦ ᓄᐃᑦᓯᓂᖅ / 
ᑲᑎᒪᑎᑦᓯᓂᖅ ᐱᔾᔪᑎᒃ/ᐅᖄᔭᑦᓭᑦ ᖃᖓᐅᓂᖓ

ᓄᓇᓕᓐᓄᑦ ᐊᕐᕕᑕᕐᓂᖅ: 
ᑲᑎᒪᑎᑦᓯᑲᐱᓐᓂᖅ 

•	 ᐅᐸᐅᑎᓗᒋᑦ ᓄᓇᕕᐅᑉ ᓄᓇᓕᖏᑦ ᓯᓵᓯᐱᓗ ᑐᓴᕐᑕᐅᑎᑦᓯᒋᐊᖕᖓᓗᑎᒃ 
ᓄᓇᕕᐅᑉ ᑕᕆᐅᖁᑎᖓᓂᒃ ᐸᕐᓀᑏᑦ ᐃᑦᓯᕙᔨᖏᓐᓂᒃ ᓈᓚᓪᓗᑎᓪᓗ ᓄᓇᕕᐅᑉ 
ᓄᓇᓕᖏᑦᑕ ᐅᖃᐅᓯᑦᓴᖏᓐᓂᒃ ᓄᓇᕕᐅᑉ ᑕᕆᐅᖁᑎᒋᔭᖓᓂᒃ. 

ᐅᑭᐅᖅ 2023

ᑕᕆᐅᖁᑎᒍᔭᐅᔫᑉ 
ᐸᕐᓀᓂᕐᒧᑦ ᐸᕐᓀᓯᒪᐅᑎᐅᑉ 
ᖃᐅᔨᓴᕐᑕᐅᓂᖏᑦ 

•	 ᑲᑎᓯᖃᑦᑕᓗᓂ ᐸᕐᓀᓂᕐᒧᑦ ᐱᖃᑎᒋᔭᓂ ᓇᓗᓀᕐᓯᓂᕐᒧᑦ ᐃᓗᓕᖏᓐᓂᒃ 
ᑖᑦᓱᒧᖓ ᑕᕆᐅᕐᖁᑎᒋᔭᐅᔫᑉ ᐸᕐᓀᓂᕐᒧᑦ ᐸᕐᓀᓯᒪᐅᑎᖓᓂᒃ 
ᐃᓕᑦᓯᓗᒋᓪᓗ ᓯᕗᓪᓕᐅᔭᐅᖁᔭᐅᔪᑦ, ᐱᕕᑦᓴᐅᔪᑦ, ᓵᖓᔭᑦᓴᔦᓪᓗ ᓄᓇᕕᐅᑉ 
ᑕᕆᐅᖁᑎᒋᔭᖓᓂ. 

•	 ᐃᓕᑦᓯᓗᒋᑦ ᖃᓄᖅ ᓄᓇᕕᒻᒥᐅᑦ ᑲᑎᔭᐅᖃᑦᑕᒍᒪᒐᔭᕐᒪᖔᑕ. 

•	 ᐱᔭᕇᕐᑕᕕᓃᑦ ᑐᕌᕐᑕᐅᓱᑎᒃ ᖃᐅᔨᓴᕐᕈᑎᕕᓃᑦ ᑕᑯᔭᐅᑎᑕᐅᑦᓱᑎᒃ 
ᖃᐅᔨᓴᕐᓂᒧᑦ ᑭᐅᒍᑎᕕᓃᑦ ᖃᕆᑕᐅᔭᑎᒍᑦ ᐊᒻᒪᓗ/ᐅᕝᕙᓘᓐᓃᑦ ᐊᓪᓚᑎᒍᑦ 
ᖃᕆᑕᐅᔭᑎᒍᓪᓗ ᐊᓪᓚᒍᑎᕕᓃᑦ. 

•	 ᐱᔭᕇᒍᑎᕕᓃᑦ ᓇᐅᓕᒫᓄᑦ ᑎᒥᐅᔪᓄᓪᓗ ᖃᐅᔨᓴᕈᑎᕕᓃᑦ ᑕᑯᔭᐅᑎᑕᐅᑦᓱᑎᒃ 
ᖃᕆᑕᐅᔭᑎᒍᑦ. 

ᑐᕌᕐᑕᐅᓱᑎᒃ ᖃᐅᔨᓴᕐᓂᖅ: 
ᐅᑭᐅᖅ-ᐅᐱᖕᖓᓴᖅ 2024

ᓇᐅᓕᒫᓄᑦ ᖃᐅᔨᓴᕐᓂᖅ: 
ᐅᑭᐊᖅ 2024-ᐅᐱᖕᖓᓴᖅ 
2025

ᑎᒥᐅᔪᑦ ᖃᐅᔨᓴᕐᓂᖅ: 
ᐅᐱᕐᖓᓴᖅ-ᐅᐱᕐᖔᖅ 2025

ᐸᕐᓀᓂᕐᒧᑦ ᓄᐃᑦᓯᓂᖅ / 
ᑲᑎᒪᑎᑦᓯᓂᖅ ᐱᔾᔪᑎᒃ/ᐅᖄᔭᑦᓭᑦ ᖃᖓᐅᓂᖓ

ᓄᓇᓕᓐᓄᑦ ᐊᕐᕕᑕᕐᓂᖅ: 
ᖃᓄᐃᖕᖏᓯᐊᓂᓄᑦ 
ᑲᑎᒪᓂᓂᐊᕈᓯᐊᐲᑦ 

•	 ᐅᐯᓗᓂ ᓄᓇᕕᐅᑉ ᓄᓇᓕᖏᓐᓂᒃ ᓯᓵᓯᐱᒥᓪᓗ ᓇᓗᓀᕐᓯᒋᐊᕐᑐᓗᑎᒃ 
ᐃᓗᓕᖏᓐᓂᒃ ᑖᑦᓱᒧᖓ ᑕᕆᐅᖁᑎᒋᔭᐅᔫᑉ ᐸᕐᓀᓂᕐᒧᑦ 
ᐸᕐᓀᓯᒪᐅᑎᑦᓴᖓᓂᒃ; ᐃᓕᑦᓯᓗᒍ ᓯᕗᓪᓕᐅᔭᐅᔭᕆᐊᓖᑦ, ᐱᕕᑦᓴᐅᔪᑦ, 
ᓵᖕᖓᔭᐅᔭᕆᐊᓖᓪᓗ ᓄᓇᕕᐅᑉ ᑕᕆᐅᖁᑎᖓᓂ; ᐅᖄᒍᑎᒋᓪᓗᒋᓪᓗ 
ᓱᓇᒻᒪᖔᑦ ᖃᓄᐃᖕᖏᓯᐊᕐᓂᖅ ᑐᑭᖃᕐᒪᖔᑦ ᓄᓇᕕᒻᒥᐅᓄᑦ. 

•	 ᐃᓗᓕᖏᑦ ᐊᕐᕕᑕᕐᓂᐅᑉ ᑕᑯᑦᓴᐅᑎᑕᐅᔪᑦ ᖃᕆᑕᐅᔭᑎᒍᑦ.

ᐅᑭᐅᖅ-ᐅᐱᕐᖓᓴᖅ 2025

ᑕᕆᐅᖁᑎᒋᔭᐅᔫᑉ ᐸᕐᓀᓂᕐᒧᑦ 
ᐸᕐᓀᓯᒪᐅᑎᑦᓴᖓ

•	 ᓂᕕᖕᖓᑎᓗᒍ ᐊᓪᓚᓯᒪᔪᒋᐊᖕᖓᐅᑎᒃ ᑕᕆᐅᖁᑎᒋᔭᐅᔫᑉ ᐸᕐᓀᓂᕐᒧᑦ 
ᐸᕐᓀᓯᒪᐅᑎᑦᓴᖓ ᕿᒥᕐᕈᔭᐅᒋᐊᓪᓚᓂᐊᕐᑎᓗᒍ ᐅᖃᐅᓯᑦᓴᖃᕐᕕᐅᓗᓂᓗ. 

•	 ᐊᖑᒻᒪᑎᑎᑦᓯᒋᐊᕐᓂᖅ ᐊᓪᓚᓯᒪᔪᒥᒃ ᐊᑐᕐᓗᓂ ᐅᖃᐅᓯᑦᓴᖃᕐᕕᐅᔪᑦ 
ᐱᔭᕕᓃᑦ ᒪᓂᓗᒋᓪᓗ ᐊᖏᕐᑕᐅᑎᓂᐊᕐᓗᒋᑦ. 

ᐅᑭᐊᒃᓴᖅ 2025

ᑕᕆᐅᖁᑎᒋᔭᐅᔫᑉ ᐸᕐᓀᓂᕐᒧᑦ 
ᑲᑎᒪᓂᖅ 

•	 ᑕᑯᑦᓴᐅᑎᑦᓯᖃᑦᑕᓗᓂ ᑲᔪᖏᕐᓴᓗᒋᑦ ᐅᖄᓂᐅᔪᓂᒃ ᑖᒃᑯᐊᓗ ᐸᕐᓀᓂᕐᒧᑦ 
ᐱᖃᑎᒋᔭᐅᔪᑦ ᐱᔭᕆᐊᑭᓪᓕᑎᕆᓗᓂ ᓇᓗᓀᔦᓂᕐᒥᒃ ᐅᓇᒻᒥᓱᖃᑎᒌᓐᓂᒥᒃ.

ᐅᑭᐅᖅ 2026

ᑲᑎᒪᑎᑦᓯᓂᖅ ᓯᕗᓪᓕᐹᖓᓂ 
ᐊᓪᓚᓯᒪᔪᒋᐊᖕᖓᐅᑎᒥ 
ᑕᕆᐅᖁᑎᐅᔫᑉ ᐊᑐᕐᓂᒧᑦ 
ᐸᕐᓀᓯᒪᐅᑎᖓᓂᒃ 

•	 ᓂᕕᖕᖓᓗᒍ ᓯᕗᓪᓕᐹᖅ ᐊᓪᓚᓯᒪᔪᒋᐊᖕᖓᐅᑎᒃ ᑕᕆᐅᖁᑎᐅᔫᑉ ᐊᑐᕐᓂᒧᑦ 
ᐸᕐᓀᓯᒪᐅᑎᖓ ᕿᒥᕐᕈᔭᐅᒋᐊᓕᕐᕿᓂᐊᕐᒪᑦ ᐅᖃᐅᓯᑦᓴᖃᕐᕕᐅᓗᓂᓗ. 

•	 ᐅᐸᐅᑎᓗᓂ ᓄᓇᕕᐅᑉ ᐃᓄᐃᑦ ᓄᓇᓕᖏᓐᓂᒃ ᒪᓂᔨᒋᐊᕐᑐᓗᑎᒃ 
ᓯᕗᓪᓕᐹᖓᓂᒃ ᐊᓪᓚᓯᒪᔪᒋᐊᖕᖓᐅᑎᒥᒃ ᐸᕐᓀᓯᒪᐅᑎᒥᒃ.

ᐅᑭᐅᖅ 2027

ᑲᑎᒪᑎᑦᓯᓂᖅ ᑐᖓᓕᐊᓂᒃ 
ᐊᓪᓚᓯᒪᔪᒋᐊᖕᖓᐅᑎᒥ 
ᑕᕆᐅᖁᑎᐅᔫᑉ ᐊᑐᕐᓂᒧᑦ 
ᐸᕐᓀᓯᒪᐅᑎᖓᓂᒃ

•	 ᓂᕕᖕᖓᓗᒍ ᑐᖓᓕᐊ ᐊᓪᓚᓯᒪᔪᒋᐊᖕᖓᐅᑎᒃ ᑕᕆᐅᖁᑎᐅᔫᑉ ᐊᑐᕐᓂᒧᑦ 
ᐸᕐᓀᓯᒪᐅᑎᖓ ᕿᒥᕐᕈᔭᐅᒋᐊᓕᕐᕿᓂᐊᕐᒪᑦ ᐅᖃᐅᓯᑦᓴᖃᕐᕕᐅᓗᓂᓗ.

•	 ᑲᑎᒪᑎᑦᓯᓂᖃᕐᓗᓂ ᑲᑎᑎᑦᓯᓂᐊᕐᓗᓂ ᐸᕐᓀᓂᕐᒧᑦ ᐱᖃᑎᒌᓂᒃ ᑕᒃᑯᒧᑦ 
ᑕᒪᑦᓱᒪ ᐱᕙᓪᓕᐊᑎᑦᓯᓂᕐᒧᑦ ᑕᑯᑦᓴᐅᑎᑦᓯᖃᑦᑕᓗᓂ ᑲᑎᒪᓂᕐᓂᒃ 
ᑲᑎᑎᑦᓯᓂᕐᒧᑦ ᐸᕐᓀᓂᕐᒧᑦ ᐱᖃᑎᒋᔭᓂᒃ ᑕᒃᑯᒧᑦ ᐱᕙᓪᓕᐊᑎᑕᐅᓂᖓᑕ 
ᐸᕐᓀᓯᒪᐅᑎᐅᑉ. 

ᐅᑭᐅᖅ 2028

ᑲᑎᒪᑎᑦᓯᓂᖅ ᐱᖓᔪᐊᓂᒃ 
ᐊᓪᓚᓯᒪᔪᒋᐊᖕᖓᐅᑎᒥ 
ᑕᕆᐅᖁᑎᐅᔫᑉ ᐊᑐᕐᓂᒧᑦ 
ᐸᕐᓀᓯᒪᐅᑎᖓᓂᒃ

•	 ᓂᕕᖕᖓᓗᒍ ᐱᖓᔪᐊ ᐊᓪᓚᓯᒪᔪᒋᐊᖕᖓᐅᑎᒃ ᑕᕆᐅᖁᑎᐅᔫᑉ ᐊᑐᕐᓂᒧᑦ 
ᐸᕐᓀᓯᒪᐅᑎᖓ ᕿᒥᕐᕈᔭᐅᒋᐊᓕᕐᕿᓂᐊᕐᒪᑦ ᐅᖃᐅᓯᑦᓴᖃᕐᕕᐅᓗᓂᓗ.

ᐅᑭᐅᖅ 2029

ᓇᐅᓕᒫᓂᒃ ᓈᓚᓂᖅ 
ᑭᖑᓪᓕᐹᕆᓕᕐᑕᖓᑕ 
ᐊᓪᓚᓯᒪᔪᒋᐊᖕᖓᐅᑉ 
ᐸᕐᓀᓯᒪᐅᑎᖓᓂᒃ 

•	 ᐅᐸᐅᑎᓗᓂ ᓄᓇᕕᐅᑉ ᐃᓄᐃᑦ ᓄᓇᓕᖏᓐᓂᒃ ᓇᐅᓕᒫᓂᒃ ᓈᓚᒋᐊᕐᓯᒪᓗᑎᒃ 
ᑖᑦᓱᒧᖓ ᑭᖑᓪᓕᐹᕆᓕᕐᑕᖓᑕ ᐊᓪᓚᓯᒪᔪᒋᐊᖕᖓᐅᑉ ᐸᕐᓀᓯᒪᐅᑎᖓᓂᒃ. 

ᐅᑭᐅᖅ 2030

ᐊᖏᕐᑕᐅᑎᒐᓱᐊᕐᓗᓂ 
ᐊᓪᓚᓯᒪᔪᒋᐊᖕᖓᐅᑉ 
ᑕᕆᐅᖁᑎᐅᔫᑉ ᐊᑐᕐᓂᒧᑦ 
ᐸᕐᓀᓯᒪᐅᑎᖓᓂᒃ

•	 ᒪᓂᓗᒍ ᐊᓪᓚᓯᒪᔪᒋᐊᖕᖓᐅᑎᒃ ᐸᕐᓀᓯᒪᐅᑎᒃ ᐊᓪᓚᓯᒪᑦᓱᓂᓗ ᑐᓴᕐᑎᓯᐅᑎᒃ 
ᑖᒃᑯᓇᖕᖓᑦ ᓇᐅᓕᒫᓂᒃ ᓈᓚᖕᓂᕕᓃᑦ ᑖᒃᑯᓄᖓ ᑲᕙᒪᖏᑦᑕ ᑳᓇᑕᐅᑉ 
ᓄᓇᕘᓪᓗ. 

•	 ᐊᓪᓚᓯᒪᔪᒋᐊᖕᖓᐅᑎᓕᐅᕐᓗᓂ ᐸᕐᓀᓯᒪᐅᑎᒥᒃ ᐊᑐᐃᓐᓇᐅᑎᓗᒍ ᓇᐅᓕᒫᓄᑦ, 
ᒪᓂᔭᐅᓂᕕᓂᖓᑎᑑᕐᓗᓂ. 

ᐅᑭᐊᒃᓴᖅ 2030

ᕿᒥᕐᕈᒋᐊᓕᕐᕿᓗᓂ 
ᐊᓪᓚᓯᒪᔪᒋᐊᖕᖓᐅᑎᒥᒃ 
ᑕᕆᐅᖁᑎᐅᔫᑉ ᐊᑐᕐᓂᒧᑦ 
ᐸᕐᓀᓯᒪᐅᑎᖓᓂᒃ 

•	 ᐱᒋᐊᖃᓕᕐᐸᑦ, ᕿᒥᕐᕈᒋᐊᓕᕐᕿᓗᒍ ᐊᓪᓚᓯᒪᔪᒋᐊᖕᖓᐅᑎᒃ ᐸᕐᓀᓯᒪᐅᑎᒃ 
ᑐᖕᖓᕕᖃᕐᓗᓂ ᐊᓪᓚᓯᒪᔪᐃᑦ ᐱᔾᔪᑎᐅᔪᑦ ᑕᕝᕙᖓ ᑲᕙᒪᖏᑦᑕ ᑳᓇᑕᐅᑉ 
ᓄᓇᕘᑦᓗ. 

ᑕᕆᐅᖁᑎᐅᔫᑉ ᐊᑐᕐᓂᒧᑦ 
ᐸᕐᓀᓯᒪᐅᑎᖓ 
ᐊᓂᒍᕐᑎᑕᐅᓂᖓ 
ᑲᔪᓯᓕᕐᑎᑕᐅᓂᖓᓗ 

•	 ᖃᐅᔨᑎᓗᒋᑦ ᐸᕐᓀᓂᕐᒧᑦ ᐱᖃᑎᒋᔭᐅᔪᑦ ᐊᓂᒍᕐᑎᑕᐅᓂᖓᓂᒃ 
ᑕᑯᔭᑦᓴᕈᕐᑎᑕᐅᓂᖓᓂᓪᓗ ᑕᕆᐅᖁᑎᐅᔫᑉ ᐊᑐᕐᓂᒧᑦ ᐸᕐᓀᓯᒪᐅᑎᖓᓂᒃ 
ᓇᐅᑐᐃᓐᓀᓗ ᓴᐳᒻᒥᒍᑏᑦ ᐊᓪᓚᓯᒪᔪᑦ. 

•	 ᐱᕕᖃᕐᑎᓗᒍ ᐋᕐᕿᒋᐊᕐᑕᐅᒪᔪᖅ ᑕᕆᐅᖁᑎᐅᔫᑉ ᐊᑐᕐᓂᒧᑦ ᐸᕐᓀᓯᒪᐅᑎᒃ 
ᐊᑐᐃᓐᓇᐅᑎᓗᒍ ᓇᐅᓕᒫᓄᑦ. 

ᑲᒪᓇᓱᓐᓂᖅ ᕿᒥᕐᕈᓂᕐᓗ •	 ᑲᔪᓯᓕᕐᑎᓯᓗᓂ ᑲᒪᓇᓱᓪᓗᓂᓗ ᐅᖃᕐᑕᐅᒪᒻᒪᑦ ᑕᕝᔭᓂ ᑕᕆᐅᖁᑎᐅᔫᑉ 
ᐸᕐᓀᓂᕐᒧᑦ ᐱᓂᐊᕐᓂᖓᓂ. 

ᐱᒋᐊᕐᓱᓂ ᐅᓪᓗᖓ 
ᑕᕝᕙᖓ ᑕᕆᐅᖁᑎᐅᔫᑉ 
ᐊᑐᕐᓂᒧᑦ ᐸᕐᓀᓯᒪᐅᑎᖓᑕ 
ᐊᓂᒍᕐᑎᑕᐅᓂᕕᓂᖓ 
ᑖᕗᖓᒋᐊᓪᓚᓗ 

ᐃᓱᒪᒋᔭᑎᑦ ᐅᖃᐅᓯᑦᓴᑎᓪᓗ 
ᐃᓗᓐᓇᑎᒃ ᐅᑎᕐᕕᐅᒍᑎᐅᔪᑦ ᐅᖃᐅᓯᑦᓭᑦ ᐱᔭᕕᓃᑦ ᑲᑎᒪᑎᑦᓯᓂᖃᕐᑎᓗᒋᑦ ᐃᓱᒪᒋᔭᐅᓛᕐᑐᑦ ᑐᑭᑖᕐᓂᓴᐅᓚᖓᔪᓄᓪᓗ 
ᑌᒣᓕᖓᓪᓚᕆᒋᐊᖃᕐᓂᖓᓂᒃ ᑲᔪᓯᑦᓯᐊᓚᖓᑐᐊᕐᐸᑦ ᑕᕆᐅᖁᑎᒋᔭᐅᔫᑉ ᐸᕐᓀᓂᕐᒧᑦ ᐱᓂᐊᓂᕆᔭᐅᔪᖅ ᑌᒪᓗ ᐃᓚᖓ 
ᐱᔭᑦᓴᕆᑦᓱᒍᓗ ᑕᑯᓐᓇᑕᐅᒍᓐᓇᖏᓐᓴᕆᐊᒥᒃ. ᑭᐅᒍᑎᕗᑦ ᑐᓴᐅᒪᔭᐅᑎᓛᕐᑕᕗᑦ ᐊᑐᕐᓗᑎᒃ ᐊᔾᔨᒌᖕᖏᑐᓂᒃ ᓴᓇᕐᕈᑎᓂᒃ, ᐆᑦᑑᑎᒋᓗᒋᑦ 
ᓄᓇᕕᐅᑉ ᑕᕆᐅᖁᑎᖓᓂᒃ ᐸᕐᓀᑏᑦ ᐃᑦᓯᕙᔨᖏᑦ ᖃᕆᑕᐅᔭᕐᕕᖓ ᑕᑯᒋᐊᕐᕕᖓᓗ ᖃᕆᑕᐅᔭᑎᒍᑦ, ᐊᑐᐊᒉᑦ, ᓇᐅᓕᒫᑎᒍᓪᓗ 
ᖃᕆᑕᐅᔭᕐᕕᑎᒍᓪᓗ.  ᓈᒻᒪᓈᓕᑐᐊᕐᐸᑦ, ᓄᓇᕕᐅᑉ ᑕᕆᐅᖁᑎᖓᓂᒃ ᐸᕐᓀᑏᑦ ᐃᑦᓯᕙᔨᖏᑦ ᓄᐃᑦᓯᓛᕐᒥᔪᑦ ᓀᓪᓕᑎᕐᓯᒪᔪᓂᒃ 
ᑲᑎᒪᑎᑦᓯᒍᑎᕕᓃᑦ ᖃᓄᐃᓘᕐᓂᕕᓂᖏᓐᓂᒃ.  ᑕᕝᕘᓇᓕᒫᖅ ᐸᕐᓀᓂᐅᑉ ᐱᓂᐊᕐᓂᖓᑕ, ᓄᓇᕕᐅᑉ ᑕᕆᐅᖁᑎᖓᓂᒃ ᐸᕐᓀᑏᑦ ᐃᑦᓯᕙᔨᖏᑦ 
ᐊᖑᒻᒪᑎᑎᑦᓯᒋᐊᖃᑦᑕᓛᕐᑐᑦ ᐱᕙᓪᓕᐊᓂᕐᒥᓂᒃ ᑕᑯᑦᓴᐅᑎᑦᓯᓗᐊᖕᖑᐊᒍᑎᓂᓪᓗ ᑖᒃᑯᐊ ᐸᕐᓀᓂᕐᒧᑦ ᐱᖃᑎᒋᔭᐅᔪᑦ ᐋᕐᕿᓱᐃᖃᑕᐅᒻᒥᒪᑕ 
ᐱᓇᓱᐊᕐᓂᐅᔪᓂᒃ. 

ᓄᓇᕕᐅᑉ ᑕᕆᐅᖁᑎᖓᓂᒃ ᐸᕐᓀᑏᑦ ᐃᑦᓯᕙᔨᖏᑦ ᐃᓕᑕᕐᓯᓛᕐᑐᑦ ᑖᒃᑯᐊ ᐊᔾᒌᖕᖏᑐᑦ ᐃᓱᒪᒍᓰᑦ ᓇᓪᓕᖁᐊᒌᑦᑐᕕᓂᐅᒋᐊᒋᒃ, 
ᑕᐅᕐᓯᐅᑎᑲᑦᑕᓂᖃᕆᐊᖃᓚᐅᔪᖅ, ᐱᔭᕆᐊᑐᔪᐃᓪᓗ ᐱᕕᑦᓭᕈᕐᑎᓯᒐᔭᕐᑐᕕᓂᐅᑦᓱᑎᒃ ᐊᓯᔾᔨᒋᐊᓂᐅᖁᔭᐅᔪᓂᒃ. ᐅᑎᕐᕕᐅᒍᑎᕕᓃᑦ ᑌᒪᖕᖓᑦ 
ᐃᓱᓕᒍᑎᖃᓲᖑᓚᖓᔾᔭᖏᑦᑐᑦ ᐊᓯᔾᔨᓂᕐᓂᒃ ᑖᑦᓱᒧᖓ ᐊᓪᓚᓯᒪᔪᒋᐊᖕᖓᐅᑎᐅᑉ ᐸᕐᓀᒍᑎᖓᓄᑦ ᐊᒥᓱᐃᕋᑕᕐᓄᑦ ᐱᔾᔪᑎᓄᑦ, ᐆᑦᑑᑎᒋᓗᒋ 
ᐱᖁᔭᑎᒎᕐᑐᓄᑦ ᐅᕝᕙᓘᓐᓃᑦ ᖃᓪᓖᔪᐃᑦ ᐃᓱᒪᒋᔭᕕᓃᑦ. ᐃᓗᓐᓇᑎᒃ ᑐᑭᓯᒋᐊᓖᑦ ᓇᓪᓕᐊᑐᐃᓐᓇᖅ ᐸᕐᓀᓯᒪᐅᑎᒃ ᓈᒻᒪᓴᓕᕐᑎᓯᓚᖓᔾᔭᖏᒻᒪᑦ 
ᑭᓇᓕᒫᒃᑯᓂᒃ ᑌᒪᓗ ᐋᕐᕿᖃᑎᒌᓐᓂᖅ ᑎᑭᐅᑎᔭᐅᒐᓱᐊᑐᐃᓐᓇᕆᐊᓕᒃ. 

ᐱᒻᒪᕆᐅᕗᖅ ᑕᑯᑦᓴᐅᑎᑦᓯᓗᐊᖕᖓᓂᖃᕐᓗᓂ ᑖᓐᓇ ᓄᓇᕕᐅᑉ ᑕᕆᐅᖁᑎᖓᓂᒃ ᐸᕐᓀᑏᑦ ᐃᑦᓯᕙᔨᖏᑦ ᑲᑎᒪᑎᑦᓯᓂᖃᕐᖁᑦ 
ᐱᕕᑦᓴᖃᖁᔨᓂᕐᒧᑦ ᓄᐃᑦᓯᓂᕐᒥᒃ ᐊᑑᑎᓂᖃᑦᓯᐊᕋᔭᕐᑐᒥᒃ ᓈᒻᒪᓈᑦᓯᐊᑐᒥᓪᓗ ᐸᕐᓀᓯᒪᐅᑎᒥᒃ ᓯᕗᓪᓕᐸᐅᔾᔭᐅᒋᐊᓕᓗ ᓄᐃᑦᓯᓂᕐᒥᒃ  
ᐊᓪᓚᓯᒪᔪᒥᒃ ᑕᑯᔭᐅᑎᑦᓯᔪᒥᒃ ᒪᓕᑦᑕᐅᒋᐊᓖᑦ ᐱᔭᕕᓃᑦ ᑲᑎᒪᑎᑕᐅᑎᓪᓗᒋᑦ. 

ᐊᑦᔨᓕᐅᕆᔪᖅ: ᒥᓯᐅᓪ ᕚᓪᐴᒡ

ᖃᓄᖅ ᑐᑭᑖᕐᓂᐅᓲᖑᒻᒪᖔᑕ 
ᓄᓇᕕᐅᑉ ᑕᕆᐅᖁᑎᖓᓂᒃ ᐸᕐᓀᑏᑦ ᐃᑦᓯᕙᔨᖏᑦ ᐊᐅᓚᑦᓯᒍᓯᖃᕐᖁᑦ ᐃᓗᑦᓯᒥᒃ ᑕᒪᑦᓱᒧᖓ ᐸᕐᓀᓂᕐᒧᑦ ᐱᓂᐊᕐᓂᐅᔪᒥᒃ ᓴᐳᒻᒥᔪᒥᒃ 
ᑐᓴᐅᒪᑦᓯᐊᓂᕐᒥᒃ, ᓄᐃᑕᑦᓯᐊᑐᕐᑎᒍᓪᓗ ᑐᑭᑖᕐᓂᐅᔪᓂᒃ (ᐊᔾᔨᖑᐊᖅ 4). ᓯᕗᓪᓕᐸᐅᓗᓂ ᐊᓪᓗᕆᐊᕐᓂᖅ, ᑲᔪᓯᖏᓐᓇᑐᑦ ᑲᑎᒪᑎᑦᓯᓃᑦ 
ᐱᓇᓱᐊᕐᑕᐅᕗᑦ ᓄᓇᕕᐅᑉ ᑕᕆᐅᖁᑎᖓᓂᒃ ᐸᕐᓀᑏᑦ ᐃᑦᓯᕙᔨᖏᑦᑕ ᐱᓇᓱᒃᑎᖏᓐᓄᑦ ᑐᑭᓯᑦᓯᐊᒍᑎᒋᓂᐊᕐᓗᒍ ᐃᓗᓐᓇᓯᐊᖓᑕ 
ᐊᔾᔨᒌᖕᖏᑐᐃᑦ ᐅᓇᒻᒥᒋᔭᐅᔪᑦ ᓯᕗᓪᓕᐅᔭᐅᖁᔭᐅᔪᓪᓗ ᓄᓇᕕᐅᑉ ᑕᕆᐅᖁᑎᒋᔭᐅᔪᒥ. ᑭᖑᓪᓕᖅ, ᐱᓇᓱᒃᑏᑦ ᐱᕙᓪᓕᐊᑎᑕᐅᓂᑦᓴᖏᑦ 
ᐅᓐᓂᑑᑏᑦ ᐱᓚᐅᕐᑐᑦ ᐅᑎᕐᕕᐅᒍᑎᐅᔪᓂ ᐅᖃᐅᓯᑦᓴᓂ ᑲᑎᒪᑎᑕᐅᓂᖃᕐᑎᓗᒋᑦ. ᐊᒥᓱᐃᓕᕇᑦ ᑐᑭᓯᔭᐅᔪᑦᓭᑦ ᐃᓂᓪᓓᕘᑦ ᐱᓇᓱᒋᐊᓕᖏᓐᓂᒃ 
ᐱᓇᓱᒃᑏᑦ, ᐃᓚᐅᑎᓪᓗᒍ ᐃᓄᐃᑦ ᖃᐅᔨᒪᔭᑐᖃᖏᑦ ᓄᓇᓕᒻᒥᐅᓗ, ᐃᓕᓐᓂᐊᕕᓪᓗ, ᐱᕙᓪᓕᐊᑎᑦᓯᓂᕐᓅᓕᖓᔪᓪᓗ, ᑲᕙᒣᓪᓗ ᖃᐅᔨᒪᒍᓯᖓ. 
ᑭᖑᓪᓕᖅ, ᓄᓇᕕᐅᑉ ᑕᕆᐅᖁᑎᖓᓂᒃ ᐸᕐᓀᑏᑦ ᐃᑦᓯᕙᔨᖏᑦᑕ ᑲᑎᒪᔨᖏᑦ ᑐᑭᑖᕐᓂᖃᕐᓂᐊᒪᑕ ᑭᐅᒍᑎᖃᕐᓗᑎᒃ ᐅᓐᓂᑑᑎᐅᔪᕕᓃᑦ 
ᒪᓂᔭᐅᑦᓱᑎᒃ ᐱᓇᓱᒃᑎᓄᑦ. ᑭᐅᒍᓐᓀᓇᖁᓪᓗᒋᑦ, ᓄᓇᕕᐅᑉ ᑕᕆᐅᖁᑎᖓᓂᒃ ᐸᕐᓀᑏᑦ ᐃᑦᓯᕙᔨᖏᑦ ᑐᓴᕐᑎᓯᕕᖃᕆᐊᖃᕐᖁᑦ ᐸᕐᓀᓂᕐᒧᑦ 
ᐱᖃᑎᒋᔭᒥᓂᒃ ᑖᒃᑯᓅᓇ ᐊᔾᔨᒌᖕᖏᑐᑎᒍᑦ ᑐᓴᐅᒪᒍᑎᑎᒍᑦ, ᐃᓚᐅᑎᓪᓗᒋᑦ, ᑖᒃᑯᑑᖕᖏᑐᐃᑦ, ᓄᑖᑦ, ᐅᕝᕙᓘᓐᓃᑦ ᕿᒥᕐᕈᔭᐅᒋᐊᓕᕐᕿᓯᒪᔪᑦ 
ᐊᓪᓚᓯᒪᔪᒋᐊᖕᙰᑦ ᓇᐅᓕᒫᓄᑦ ᕿᒥᕐᕈᔭᐅᒋᐊᓕᕐᕿᑐᑦᓭᑦ ᐅᖃᐅᓯᑦᓴᖃᕐᕕᐅᓗᑎᓪᓗ, ᒪᓂᔭᐅᔪᑦ ᐊᔪᖀᒋᐊᕐᑏᑦ ᐊᒥᓱᐃᖁᑎᖏᓐᓄᑦ, 
ᖃᕆᑕᐅᔭᑎᒍᓪᓗ ᐊᖑᒻᒪᑎᑎᑦᓯᒋᐊᕈᑏᑦ ᒪᓂᔭᑦᓭᓗ. 

 

 
 
 
 
 
 
 

 
 
 
 

 
 
 
 
 
 
 
 
 
 
 
 
 
ᐃᓗᓐᓇᑎᒃ ᐸᕐᓀᓂᕐᒧᑦ ᐱᖃᑎᒋᔦᑦ ᐃᓚᒋᔭᐅᕗᑦ ᑐᑭᑖᕐᑐᐃᓂᕐᓄᑦ ᐱᓂᐊᕐᓂᐅᔪᒥᒃ. ᐃᓕᑕᕆᔭᐅᑦᓱᓂ ᑖᓐᓇ ᒪᑭᕝᕕᒃ ᖃᓄᐃᓘᕐᑎᕆᔭᐅᓪ-
ᓚᕆᓚᖓᒻᒪᑦ ᑭᒃᑲᑐᕐᑎᐅᓗᓂ ᓄᓇᕕᐅᑉ ᐃᓄᖏᓐᓄᑦ ᐊᑎᓕᐅᕐᓯᒪᔪᔭᐅᑦᓱᓂᓗ ᓄᓇᕕᒻᒥ ᐃᓄᐃᑦ ᓄᓇᑖᕐᓂᒧᑦ ᕿᑭᕐᑕᓄᑦ ᐊᖏᖃᑎᒌᒍᑎᖓᓂᒃ. 
ᓄᓇᕕᐅᑉ ᑕᕆᐅᖁᑎᖓᓂᒃ ᐸᕐᓀᑏᑦ ᐃᑦᓯᕙᔨᖏᑦ ᒫᓐᓇᐅᔪᖅ ᕿᓂᕐᑐᐃᑦ ᓄᐃᑕᐅᑦᓂᑦᓴᖓᓂᒃ ᐊᔪᖀᒋᐊᕐᑏᑦ ᐊᒥᓱᐃᖑᓗᑎᒃ ᕿᓂᕐᒥᓗᑎᓪᓗ 
ᐃᓱᒪᒋᔭᖏᓐᓂᒃ ᐸᕐᓀᓂᕐᒧᑦ ᐱᖃᑎᒋᔭᒥᓂᒃ ᑖᓐᓇ ᐱᓂᐊᕐᓂᖅ ᐱᕙᓪᓕᐊᓂᖓᓂ. 

ᓇᐅᓕᒫᓄᑦ 
ᖃᕆᑕᐅᔭᑎᒎᕐᓂᖅ 

ᐊᑐᐊᒉᑦ

ᓄᓇᕕᐅᑉ 
ᑕᕆᐅᖁᑎᖓᓂᒃ 

ᐸᕐᓀᑏᑦ ᐃᑦᓯᕙᔨᖏᑦᑕ 
ᐱᓇᓱᒃᑎᖏᑦ ᐱᕙᓪᓕᐊᑎᓗᒋᑦ 
ᒪᓂᓗᒋᓪᓗ ᐅᓐᓂᑑᑎᐅᔪᑦ 
ᑖᒃᑯᓄᖓ ᓄᓇᕕᐅᑉ 

 ᑕᕆᐅᖁᑎᖓᓂᒃ ᐸᕐᓀᑏᑦ 
ᐃᑦᓯᕙᔨᖏᑦ 
ᑲᑎᒪᔨᖏᓐᓄᑦ

ᓄᓇᕕᐅᑉ ᑕᕆᐅᖁᑎᖓᓂᒃ 
ᐸᕐᓀᑏᑦ ᐃᑦᓯᕙᔨᖏᑦᑕ 

ᑲᑎᒪᔨᖏᑦ ᕿᒥᕐᖁᒋᐊᓕᕐᕿᑐᑦ  
ᐅᓐᓂᑑᑎᓂᒃ ᑐᑭᑖᕐᓂᓂᓪᓗ 

ᓄᐃᑦᓯᓱᑎᒃ

ᐸᕐᓀᖃᑎᒋᔦᑦ 
ᐱᖃᑏᑦ

ᐃᓚᐅᓕᓂᖅ ᑕᕆᐅᖁᑎᐅᔫᑉ 
ᐸᕐᓀᓂᖓᓅᓕᖓᔪᖅ 
ᐱᓂᐊᕐᓂᐅᔪᒧᑦ

ᐊᔾᔨᖑᐊᖅ 4: ᓄᓇᕕᐅᑉ ᑕᕆᐅᖁᑎᖓᓂᒃ 
ᐸᕐᓀᑏᑦ ᐃᑦᓯᕙᔨᖏᑦ (NMRPC) 
ᐊᐅᓚᑦᓯᓂᕐᒧᑦ ᐃᓗᑦᓯᖓ.

ᐊᖑᒻᒪᑎᑎᑦᓯᒋᐊᕈᑏᑦ ᑲᑎᒪᑎᑦᓯᓃᑦ 
ᐸᕐᓀᒍᑎᖏᓐᓅᓕᖓᔪᑦ 
ᑕᕆᐅᖁᑎᒋᔭᐅᔫᑉ ᐸᕐᓀᑕᐅᓂᖓ ᕿᑦᑌᖓᔮᕐᓂᐅᕗᖅ ᐊᓯᔾᔨᑌᓐᓇᓱᓂᓗ ᐱᐅᓯᕐᒥᒍᑦ. ᑖᒃᑯᐊ ᓄᓇᕕᐅᑉ ᑕᕆᐅᖁᑎᖓᓂᒃ ᐸᕐᓀᑏᑦ 
ᐃᑦᓯᕙᔨᖏᑦ ᓯᕗᒧᐊᕆᐊᓕᕐᓱᑎᒃ ᑕᒃᑰᓇ ᐱᓂᐊᕐᓂᐅᔪᕐᑎᒍᑦ, ᐱᕕᑦᓴᖃᑐᐃᓐᓇᕆᐊᓕᒃ ᐊᓯᔾᔨᑐᐃᓐᓂᕐᒥᒃ ᐃᓗᓕᖏᓐᓂᒃ ᑖᑦᓱᒪᐅᑉ  
ᐊᓪᓚᓯᒪᔫᑉ ᒪᓕᑦᓯᐊᓂᐊᕐᒪᑕ ᐃᓱᒪᒋᔭᐅᔪᓂᒃ ᐸᕐᓀᓂᕐᒧᑦ ᐱᖃᑎᒋᔭᐅᔪᓄᑦ ᓱᕐᖁᐃᓯᐊᕐᑎᓗᒋᓪᓗ ᐃᓗᓐᓇᓯᐊᖓᒍᑦ ᐃᓚᐅᑎᑦᓯᓯᐊᓂᒥᒃ 
ᑐᑭᐅᑎᒍᑎᒋᓂᐊᕐᓗᒍ ᐃᓗᓐᓈᒍᑦ ᑐᕌᒐᐅᔪᓂᒃ ᑕᕆᐅᖁᑎᒋᔭᐅᔫᑉ ᐸᕐᓀᑕᐅᓂᖓᓄᑦ. ᕿᒥᕐᕈᔭᐅᒋᐊᓕᕐᕿᒋᐊᖃᓪᓚᕆᑦᑐᑦ ᑖᑦᓱᒧᖓ  
ᐊᓪᓚᓯᒪᔪᒧᑦ ᕿᒥᕐᕈᔭᐅᒋᐊᓕᕐᕿᓛᕐᑐᑦ ᑖᒃᑯᓄᖓ ᓄᓇᕕᐅᑉ ᑕᕆᐅᖁᑎᖓᓂᒃ ᐸᕐᓀᑏᑦ ᐃᑦᓯᕙᔨᖏᑦᑕ ᑲᑎᒪᔨᖏᓐᓄᑦ 
ᖃᐅᔨᒪᖃᑎᐅᒍᑎᐅᓗᑎᓪᓗ ᐸᕐᓀᓂᕐᒧᑦ ᐱᖃᑎᒋᔭᓄᑦ. 

ᐃᓚᐅᖃᑕᐅᓂᖅ
ᐃᓚᐅᖃᑕᐅᒍᒪᓐᓂᒍᕕᑦ ᑕᕆᐅᖁᑎᐅᔫᑉ ᐸᕐᓀᓂᕐᒧᑦ ᐱᓂᐊᕐᓂᖓᓄᑦ ᓄᓇᕕᐅᑉ ᑕᕆᐅᖁᑎᒋᔭᖓᓂ, ᖃᕆᑕᐅᔭᑎᒍᑦ ᑎᑭᓴᕈᒃ ᓄᓇᕕᐅᑉ ᑕᕆᐅᖁ- 
ᑎᖓᓂᒃ ᐸᕐᓀᑏᑦ ᐃᑦᓯᕙᔨᖏᑦᑕ ᖃᕆᑕᐅᔭᒃᑰᕈᑎᖓ, ᒪᓕᓪᓗᒍᓗ ᓄᓇᕕᐅᑉ ᑕᕆᐅᖁᑎᖓᓂᒃ ᐸᕐᓀᑏᑦ ᐃᑦᓯᕙᔨᖏᑦ ᓇᐅᓕᒫᓄᑦ ᖃᕆᑕᐅᔭ-
ᕐᕕᖓᓄᑦ ᐅᕝᕙᓘᓐᓃᑦ ᖃᕆᑕᐅᔭᒃᑰᒋᐊᓪᓚᕕᒃᑯᑦ, ᑕᑯᒋᐊᕐᓗᒍ ᓄᓇᕕᐅᑉ ᑕᕆᐅᖁᑎᖓᓂᒃ ᐸᕐᓀᑏᑦ ᐃᑦᓯᕙᔨᖏᑦ ᐅᒃᑯᐃᖔᕐᑐᖅ ᑐᓴᕐᑕᐅᔪᑦᓴᔦᑦ 
ᖃᕆᑕᐅᔭᕐᕕᖓᓂ, ᐅᕝᕙᓘᓐᓃᑦ ᖃᐅᔨᒋᐊᕐᕕᖃᕐᓗᓂ ᓄᓇᕕᐅᑉ ᑕᕆᐅᖁᑎᖓᓂᒃ ᐸᕐᓀᑏᑦ ᐃᑦᓯᕙᔨᖏᓐᓂᒃ ᐅᕙᓂ admin@nmrpc.ca. 

ᐊᓪᓚᑕᐅᒪᔪᑦ ᓄᓇᕕᒻᒥ ᐃᓄᐃᑦ ᓄᓇᑖᕐᓂᒧᑦ ᕿᑭᕐᑕᓄᑦ ᐊᖏᖃᑎᒌᒍᑎᒃ (NILCA) ᖃᓪᓖᕗᖅ ᓇᓪᓕᐊᓂᑐᐃᓐᓇᓯᐊᖅ ᐊᓯᖏᓐᓂᒃ 
ᑐᓴᕐᑕᐅᔪᑦᓴᔭᓂᒃ ᐅᕝᕙᓘᓐᓃᑦ ᑐᑭᓯᓇᕐᑎᓯᒍᑎᐅᔪᓂᓂᒃ ᓄᐃᑎᑕᐅᔪᑦ ᑕᕝᕙᓂ. ᑌᒪ ᐹᕐᓯᖓᐅᑎᖃᕐᓂᐸᑦ, ᐊᓪᓚᑕᐅᓯᒪᔪᑦ ᓄᓇᕕᒻᒥ  
ᐃᓄᐃᑦ ᓄᓇᑖᕐᓂᒧᑦ ᕿᑭᕐᑕᓄᑦ ᐊᖏᖃᑎᒌᒍᑎᖓᓂ ᓱᓕᖔᒐᔭᕐᑐᑦ. 

ᑕᕆᐅᖁᑎᐅᔫᑉ ᐸᕐᓀᓂᖓ ᓄᓇᕕᐅᑉ ᑕᕆᐅᖁᑎᒋᔭᖓᓂ ᐱᕕᑦᓴᑭᑦᑑᑎᑦᓯᖏᑦᑐᖅ ᐱᔪᓐᓇᐅᑎᖏᓐᓂᒃ ᓄᓇᕕᐅᑉ ᐃᓄᖏᑦᑕ 
ᐃᓚᐅᔪᖁᑎᖏᓐᓂᒃ ᐊᑖᒍᑦ ᑖᑦᓱᒪ ᓄᓇᕕᒻᒥ ᐃᓄᐃᑦ ᓄᓇᑖᕐᓂᒧᑦ ᕿᑭᕐᑕᓄᑦ ᐊᖏᖃᑎᒌᒍᑎᖓ, ᔦᒥᓯ ᐯ ᑕᕐᕋᖓᑕ ᐊᖏᖃᑎᒌᒍᑎᖓ, 
ᐅᕝᕙᓘᓐᓃᑦ ᐱᖁᔪᕐᔪᐊᑉ ᒪᓕᒐᖓᑎᒍᑦ. 

ᐊᑦᔨᓕᐅᕆᔪᖅ: ᒥᓯᐅᓪ ᕚᓪᐴᒡ

http://admin@nmrpc.ca

